
КъМР-ни ПАРЛАМЕНТИНДЕ

Тамбла - Къырал Думагъа депутатла айырыуну кюнюдю
Айырыулагъа бирден къатышайыкъ!

Президент

Бизни индексибиз - 51532

 Хурметли окъуучула!  
Сиз республикабызда бола тургъан ишлени 

юслеринден толу хапар алыргъа сюе эсегиз;
сиз ёз халкъыгъызны адамы болгъаныгъызны 

дайым сезгенлей турургъа кюсей эсегиз;
сиз малкъарлыланы тарыхларыны, культура-

ларыны, тёрелерини эмда адетлерини, аланы 
бюгюннгю жашауларыны, жетишимлерини эмда 
проблемаларыны юсюнден кёбюрек билирге 
итине эсегиз, - 

«ЗАМАН» ГАЗЕТГЕ ЖАЗЫЛЫГЪЫЗ.
Аны бетлеринде сиз кёп сейирлик затла таба-

рыкъсыз, ол хар юйюрге да керек болгъанына 
тюшюнюрюксюз.

«Заман» газетни редколлегиясы.

«Заман» газетни - 
хар таулу юйюрге

Жазылыу - 2012

Саугъалау

ТЮБЕШИУ

Законла чыгъарыучу органны 
президиумуну жыйылыуунда бол-
гъан «правительстволу сагъатда» 
«Къабарты-Малкъар Республи-
када физкультура эмда спорт 
ишлени тап халгъа келтириуню 
юсюнден» Закон къалай  толт у-
рулгъанына къаралгъанды. Аны 
юсюнден билдириу бла сёлеше, 
КъМР-ни спорт,туризм эмда ку-
рортла министри Аслан Афаунов 
ол жаны бла бир къауум республи-
калы программа болгъанын,ала 
жашауда бардырылгъанларын 
айтханды. Алада  билим бериу уч-
реждениялада кибик, шахарлада 
бла элледе да инфраструктураны 
айнытыуну, спорт сооруженияланы 
санын кёбейтиуню, гражданланы 
тюрлю-тюрлю къауумларын физ-
культура бла кюреширге кёллен-
дириуню мадарлары белгиленн-

Тюбешиуню ача, Арсен Баширо-
вич:  «Мен сизни бла официальный 
халда угъай, чай да иче, юйюр бо-
лумдача, ушакъ этерге сюеме. Битеу  
проблемаларыгъызны, жарсыула-

Быйыл 30-чу ноябрьде Къабар-
ты-Малкъарны профсоюзларыны 
бирикген организациясыны кезиулю 
III пленуму болгъанды. Анда орга-
низацияны председателини жангы 
орунбасарына Анна Головатенко 
айырылгъанды. Эндиге дери ол 
автотранспортда эм жол  мюлкде 
ишлегенлени профсоюзуну реско-
муна башчылыкъ этгенди. 

КъМР-ни  Правительствосуну 
Председатели Иван Гертер, пленум-
да сёлеше, бир заманлада ол Анна 
Головатенко башчылыкъ этген от-
расль профсоюзну члени болгъанын 

Юйюрню даражасын сакълау 
тёре андан ары бардырыллыкъды

Къабарты-Малкъарны Президенти Арсен Каноков Правительство-
ну юйюнде кёп сабийли анала, ариу юйюрле ёсдюрген эмда респу-
бликаны айныууна къыйын салгъан тиширыула бла тюбешгенди. 
Жыйылыугъа КъМР-ни Правительствосуну Председатели Иван Гер-
тер, Президентни Администрациясыны башчысы Владимир Жам-
боров, урунууну эм социальный айнытыуну министри Тюбейланы 
Альберт,  билим бериуню эм илмуну министри Сафарби Шхагапсоев 
къатышхандыла.

аланы толтуруу жаны бла иги кесек 
иш этилгенди. Бизни правительство-
бузну «КъМР-де 2015 жылгъа дери 
демография халны игилендириуню 
юсюнден» программасын ма ол 

этиллигине, ол ёсе барлыгъына ышан-
дыргъанды. «Биз,- дегенди Арсен 
Каноков, -Къабарты-Малкъарны ана-
лары, келир заман ючюн тынгысыз 
болмай,  сабийлерин да тынч-ырахат 
ёсдюрюп, тынчлыкълы жашау этер 
ючюн, къолубуздан келгенни аярыкъ 
тюйюлбюз».

Тиширыула  республиканы башчы-
ларына, ол санда Президентге да, 
кёп сабийли юйюрлеге алай сакъ 
болгъанлары ючюн ыспас этгендиле, 
кеслерини, сабийлерини   жетишим-

Къабарты-Малкъарны Пре-
зиденти Арсен Каноков Наль-
чикни эрттегили окъуу учреж-
денияларындан биринде-9-чу 
номерли школда болгъанды. 
Республиканы башчысына 
директор Ольга Коротких эмда 
устазла жарыкъ тюбегендиле. 
Президент: «Не жарсыуларыгъ-
ыз бардыла?»-деп соргъанын-
да, устазла,ышаргъан да этип, 
педагогланы проблемалары 
бирдиле-иш хакъны азлыгъы, 
дегендиле. Алай тилеклери уа 
башха болгъанды- окъуучуланы 
экскурсиялагъа элтирча авто-
бус керек эди. Арсен Каноков 
ол жумушну Правительствогъа 
буюргъанды. Спорт,туризм эм 
курортла жаны бла министрге 
уа жалгъан кырдыгы бла гитче 
футбол майданны къурулушун 
теркирек бошаргъа кереклисин 
эсгертгенди.

Школну ичинде къысха экс-
курсия бардырып, аны окъу-
учуларыны жетишимлерине 
шагъатлыкъ этген грамотала-
рын бла кубокларын кёргюзт-
генден сора къонакъбайла  
республиканы башчысын та-
рыхны айырыулагъа аталгъан 

рыгъызны ачыкъ айтырыгъызны 
излейме, ма бу министрлени да бери 
андан чакъыргъанма»,-дегенди. 

Андан сора ол аналаны, соци-
альный ишчилени, предпринима-
тельлени Ананы кюню бла алгъыш-
лагъанды, бюгюн бери келгенлени 
араларында «Ана махтаулукъну» 
майдалы бла саугъаланнганла кёп 
болгъанларын белгилегенди. «Рос-
сейни Президенти  Федеральный 
Жыйылыугъа посланиясында жаш 
эмда кёп сабийли юйюрлеге болу-
шууну  шарт борчларын салгъан эди, 

мурат бла къабыл кёргенди. «Ана 
махтаулукъну» майдалы да ма ол  
хыйсапдан тохташдырылгъанды. 
Аны бла беш эм андан да кёп сабий 
ёсдюрген анала саугъаланадыла. 
Анга къошакъгъа уа  хар сабий ючюн 
он минг сом  бериледи, он эм андан 
да артыкъ сабий ёсдюрген юйюрле-
ни уа республика  «ГАЗель»  микро-
автобусла бла саугъалагъанды»,-
дегенди Президент.

Ол, кризис бла байламлы эконо-
мика къыйынлыкъла тюбегенликге,  
аналагъа болушлукъ мындан ары да 

лерини да, жарсыуларыны да юс-
леринден айтхандыла. Заюководан 
Феня Даурова: «Мени сабийлерим кёп 
болмагъанлыкъгъа, бюгюн былайда 
олтургъан аналаны барысындан да 
байма. Акушер-гинеколог болуп  45 
жыл ишлейме да, мен тууаргъа бо-
лушхан биринчи жашчыкъ бусагъатда 
кеси аппа болуп турады»,-дегенди 
эмда Президентге республиканы 
айнытыргъа  мадарла этгени ючюн  
жюрек ыразылыгъын билдиргенди.

Школчула Президентни 
булочкала бла сыйлагъандыла, 
саугъагъа вертолет да бергендиле

2 бет 3 бет 4 бет

Къоркъуулу ауруу уллу 
сакълыкъны излейди

3 бет

«Таулула ариуладыла, иги 
къонакъбайладыла

Ана тилни 
таянчагъы эди

Шимал Кавказ 
кюн сайын

Республикада физкультураны бла 
спортну халы къалайды?

гендиле, дегенди.
Докладчы айтханнга кёре, 

кёп элде жалгъан кырдыклары 
бла гитче футбол майданла 
ишленнгендиле. Нальчикни 23-
чю номерли школунда аллай 
майдан эмда шахарны кесинде 
да къол бла тутушуугъа шён-
дюгю спорт зал ачылгъандыла. 
Сабийлеге,акъылбалыкъ бол-
магъанлагъа бла жаш тёлюге 
жыл сайын физкультура-спорт 
эришиуле, школлада къурал-
гъан эм башха лагерьледе уа 
спартакиадала бардырыладыла. 
Саулукълу жашау этерге юйре-
тир мурат бла къуралгъан энчи 
акцияла, кёп адам къатышхан 
спорт ишле да ахшы тёреге ай-
ланнгандыла.  

Культура

Художестволу академияда 
доклад этгенди

Кёп болмай Москвада Россейни художестволу академиясында 
халкъла аралы конференция («Морозовские чтения») болгъанды. 
Ол академияны керти членини, искусстволаны доктору, искусство-
ланы тарыхчысы Александр Ильич Морозовну 70-жыллыгъына 
аталгъанды. Аны Москваны М.В.Ломоносов атлы университет, 
Искусствоведлени ассоциациясы, Суратлау искусстволаны тары-
хы эм теориясы бла кюрешген илму – излем институт, Третьяков 
атлы галерея эм «Галарт» басма юй къурагъан эдиле. 

Конференцияны ишине бизни республиканы келечиси Ап-
пайланы Жаухар да къатышханды. Ол РФ-ни Художниклерини 
бла Журналистлерини союзларыны, Искусствоведлени халкъла 
аралы ассоциациясыны члениди.  Жаухар анда «Становление 
изобразительного искусства Кабардино – Балкарии» деген докла-
дын окъугъанды. Белгили искусствоведлени, алимлени, эслерин 
бурдуруп, ыразы этгенди.

Бизни корр. 

Транспорт

Эки жангы маршрут 
Нальчик шахар округну жер-жерли администрациясында 

«Троллейбусное управление» къырал унитар предприятягъа 2012-
2014 жылланы ичинде болушлукъ бериу программаны къабыл 
этгендиле. Аны жашауда бардыргъан кезиуде хар жыл сайын 5 
миллион сом субсидияла берилликди. Аланы электрокючге тё-
леулени жабаргъа жиберликдиле, деп билдиргендиле шахарны 
администрациясыны пресс-службасындан.

Бу предприятие бюгюнлюкде шахарда жети маршрутдан 
ючюсюнде жюрютеди пассажирлени. Юсюбюздеги жылны 
ахырына дери энтта да эки маршрутну жангыдан ачаргъа умут 
этедиле: ючюнчю номерли (Дубки-Стрелка) бла жетинчини 
(Адиюх-КБГУ). Аланы 2009 жылда ахча жаны бла къыйынлыкъ-
ла болгъаны себепли тохташдыргъан эдиле. Преприятияны 
башчысы Балаланы Тахир билдиргеннге кёре, маршрутланы 
ачар ючюн, шёндю битеу керекли ишлени бардыра турадыла.

Бизни корр.

Ахыры 2-чи бетдеди.

Аны аллында ол шёндюгю за-
манда продукцияны качествосу 
энчи магъана тутханын, аллай то-
варла чыгъаргъанлагъа да ма аны 
ючюн уллу сый, даража берилгенин 
чертгенди. Ол жаны бла, Президент 
айтханыча, республиканы жетишим-
лери бардыла. Анга аны Россейде 
кибик, тыш къыраллада да тюрлю-
тюрлю кёрмючлеге къатышханы 
эмда кесине партнёрла тапханы да 
шагъатлыкъ этеди. Махтаугъа тий-
ишли болгъанланы санында ол «Ка-
вказкабель»,»Терекалмаз»,Севкав-
рентген» заводланы,териле,мебель 
чыгъаргъан фабрикаланы, къурулуш 
материалла чыгъаргъан предпри-
ятияланы да атларын айтханды.  
«Жууукъ заманда жашауда барды-
рыллыкъ проектлерибиз да кёпдюле, 
ол санда Майский шахарда таза 
полимерле чыгъаргъан предприяти-
яны, Тырныауузда тау-байыкъланды-
рыучу комбинатны ишлетирге мурат 
этебиз»,-дегенди.

Арсен Каноков Север-Кавказ 
федеральный округда да аны толу 
эркинликли келечиси А.Хлопонинни 
башчылыгъында кёп да,качестволу 
да товарла чыгъарыу жаны бла 
къаллай мадарла этилгенлери-
ни юсюнден къысха билдирген-
ди. Ол мурат бла Север-Кавказ 
координация ара, Внешэконом-
банк къуралгъандыла, 100 мил-
лиард сомгъа къырал гарантияла 
тохташдырылгъандыла,дегенди. 
«Сизден а,предпринимательледен, 
жаланда тирилик изленеди. Жангы 
ниетле,башламчылыкъла керек-
диле. Ала болсала, биз кеси жа-
ныбыздан банкла бла сёлешиуле 
бардырлыкъбыз, не къадар кёп 
проектибиз сайланырына себеплик 
этерикбиз. Проектлерибизге уа 
къайда да аман багъа бичилмейди. 
Сизден тилеригим, шёндю округда 
берилген онгланы не къадар толу 
хайырланыргъа кюрешигиз»,-деп 
эсгертгенди Арсен Баширович.

Андан сора ол КъМР-ни Президен-
тини качество ючюн саугъасы ючюн 
бардырылгъан конкурсда эмда 
«Россейни 100 бек иги товары»деген 
битеуроссей конкурсда хорлагъан 

Россейни бек иги жюз 
товарында - бизден ючюсю

Качествону битеудуния кюнюню аллында «Россейни бек иги 
100 товары» деген битеуроссей конкурсда эмда  КъМР-ни Пре-
зидентини саугъасы ючюн бардырылгъан конкурсда хорлагъ-
анланы саугъалау ахшы тёреге айланнганды. Тюнене Прави-
тельствону юйюнде КъМР-ни Президенти 2011 жылда чыгъа-
рылгъан продукциялары бек игиге саналгъан предприятияла-
ны башчыларына дипломла эмда ахча саугъала бергенди.

предприятияланы башчыларын 
саугъалаугъа кёчгенди. Россейни 
жюз бек иги товарыны санына 
бизни республикадан ючеулен 
тюшгенди-«Нальчик «Сладость» 
ООО чыгъаргъан «Метеоритный 
дождь» деген конфетле, «Теле-
механика» ОАО-ну светодиод све-
тильниклери эмда «Радуга» сабий 
социальный-реабилитация» ара 
тамамлагъан жумушла.

Къабарты-Малкъарны Прези-
дентини саугъасына уа бу жол 20 
предприятие тийишли болгъанды. 
Аланы ма быллай продукциялары-
ны качестволары бек игиге санал-
гъандыла:  «Жако» кондитер фа-
бриканы «Аты-баты» конфетлери, 
«Гермес Ника» ЗАО-ну «Нальчик» 
гара сууу, Нальчикни сют комбина-
тыны «Новая деревня» биокефири, 
«Нальчикхлебни» «Дарницкий» 
ётмеги, «Тетраграф» ООО-ну школ 
дефтерлери бла дневниклери, 
Компания ЗЖБИ-2»ООО-ну тро-
туар плиткасы, «Нальчик» халыуа 
заводну татлы суулары. Аладан 
сора да, адамланы жюрютюу 
эмда жюк ташыу,сатыу-алыу, аш-
азыкъ,туризм жаны бла жумушла 
тамамлауда адамладан ыразы-
лыкъ алгъан бир къауум предпри-
ятие да саугъаланнганды.

Аланы башчыларын алгъышлай, 
Къабарты-Малкъарны башчы-
сы республикада чыгъарылгъан 
товарланы качестволарын ёс-
дюрюуге мындан ары да уллу эс 
буруллугъун чертгенди. Айырыу-
ланы аллында ол аланы юсюнден 
да сагъынмай болмагъанды,хар 
замандача, ала бизде къуралыулу 
бардырыллыкъларына ышанн-
ганды. 

Къууанчлы жыйылыугъа КъМР-
ни Правительствосуну Председа-
тели Иван Гертер, КъМР-ни Пре-
зидентини Администрациясыны 
башчысы Владимир Жамборов, 
федеральный инспектор Алексей 
Вербицкий эмда Правительствону 
членлери къатышхандыла.

ТЕКУЛАНЫ Хауа.
СУРАТДА: Арсен Каноков бла 

Эльберд Шаков.

дерслерине, ызы бла уа гитче 
класслада малкъар тилни дер-
сине чакъыргъандыла. Сабийле 
Президентни малкъар тилде 
алгъышлагъандыла эмда аны 
къалай билгенлерин да кёр-
гюзтгендиле. 

Коридорда уа ала кеслери 
къоллары бла ишлеген,эшген 
затланы кёрмючю къуралгъан 
эди.  Мында школчула Арсен 
Каноковха саугъагъа вертолёт-
ну моделин бергендиле.  «Пре-
зидентибиз магъаналы къырал 
ишлерин тамамлай, бир жерден 
башхасына терк жетер ючюн»,- 
деп ангылатхандыла ала.

   Арсен Каноков школну бу-
фетинде болгъан ашарыкъланы 
да ашап кёрюрге сюйгенди 
эмда булочкаланы бла какао-
ну бек жаратханды. Мекямны 
ичи,тышы да тап,тизгинли бол-
гъаны ючюн школну башчылары-
на ыспас этип, Арсен Баширович 
шахарны мэрине школну дирек-
торун сыйлы атха кёргюзтюрге 
буюргъанды.   

КъМР-ни Президентини бла 
Правительствосуну 

пресс-службасы.

Тюнене республиканы башчысы 
Арсен Каноков кесини ишчи каби-
нетинде аты айтылгъан спортсменни 
– Аккайланы Хажи-Муратны - къо-
накъ этгенди. Ол дунияны жангы 
чемпионуна мындан ары андан да 
уллу хорламла болдурурун сюйгенин 
билдиргенди: «Биз спортсменлери-
бизге хар не жаны бла да болуш-
лукъ этип турлукъбуз. Сиз бизни 
республикабызны намысын ёрге 
кётюресиз эм жашчыкълагъа ахшы 
юлгюлюлюкню да кёргюзтесиз. 
Энди бизни талкъабызда борчлу 
халда Олимпиада алтын болургъа 
керекди, Сиз ол даражагъа жете-
ригигизни сюеме».

Аккайланы Хажи-Мурат жюрекден 
айтылгъан жылы сёзлери ючюн 
республиканы башчысына ыразы-
лыгъын билдиргенди эм мындан ары 
да туугъан Къабарты-Малкъарны 
намысын бийик даражагъа кётюрюр 
ючюн, битеу кючюн эм заманын да 
берирге айтханды. Аны тренери Мак-
каланы Махти спортха дайым эс бу-
руп эм саулукълу жашауну пропаган-
далап тургъаны ючюн Президентге 
ыразылыгъын билдиргенди. «Сиз 
Къабарты-Малкъарны Президенти-
ни къуллугъуна салыннгандан бери 
республикада спорт бийик дара-
жагъа жетишгенди. Биз хар заманда 
да Сизни болушлугъугъузну сезип 
турабыз, республика ючюн мындан 
ары да хорламлагъа жетип турургъа 
итинебиз», - дегенди тренер.

Арсен Каноков мындан ары спорт-
ха ахча болушлукъ этиу кёбейиригин 

ТЮБЕШИУ

Арсен Каноков дунияны 
чемпионун алгъышлагъанды

айтханды. КъМР-ни Президентини 
буйругъу бла уллу спорт мероприя-
тияланы бардырыугъа республика-
лы бюджетден ахча салымланы кё-
бейтиу жаны бла тюрлендириу эсге 
алынырыкъды. «Бизге кереклиси 
- бийик класслы спортсменлени 
ёсдюрюудю эм алагъа болушлукъ 
этиудю. Бизде иги жашла бардыла, 
ала къыралны жыйымдыкъ коман-
даларында ойнаяллыкъдыла. Ма 
аланы санында дунияны эм Олим-
пиада оюнланы чемпионларын кё-
рюрге сюеме», - деп шарт айтханды 
Арсен Каноков.

5-чи ноябрьден 13-чюсюне дери 
Парижде ауур атлетикадан дунияны 

чемпионаты болгъанын эсигизге 
тюшюрейик. Анда Россейни жый-
ымдыкъ командасы 105 килограмм 
ауурлукъ категорияда Аккайланы 
Хажи-Мурат эришгенди эм биринчи 
болгъанды. Ол жетишими бла Хажи-
Мурат 2012 жылда Лондонда бар-
дырыллыкъ Олимпиада оюнлагъа 
лицензия къытханды эм ноябрьде 
эришген спортсменлени арасында 
бек иги номинациягъа тийишли да 
болгъанды.

Казбек ДЕРБИТОВ.
КъМР-ни Президентини бла Пра-
вительствосуну пресс-службасы.

Суратны Р.МАМИЕВ алгъанды.

Жазылыу-2012

Къуллукъ

Къураучу хунери бла 
айырмалыды

айтып, ол бу жигер, ётгюр тиширыу 
жангы къуллукъда кесини къура-
учу хунерин эм иш кёллюлюгюн 
бютюнда толу кёргюзтюрюгюне 
ышаннганын чертгенди. 

Пленумда Анна Головатенко 
жанлыла кёп эдиле. Премьер-ми-
нистрден сора да, бир кезиуледе 
республикада бек уллу автотран-
спорт предприятияны таматасы 
болуп ишлеген Феликс Хараев 
къуллукъгъа салыннган тиширы-
уну жигерлигини, ётгюрлюгюню 
юсюнден кёп иги сёз айтханды.

Бизни корр.



2 2011 жыл, 3-чю декабрь

Ахыры. Аллы 1-чи бетдеди.

Ахыры. Аллы 1-чи бетдеди.

Жети сабийли ана Эмма Ха-
шукаева уа, кесини юйюрюню 
юсюнден айта, ишсизликни 
проблемасын кётюргенди. Аны 
абадан жашлары юйден узакъда 
ишлегенлери аны бек жарсыта-
ды. Анга жууап бере, Президент 
былай айтханды: «Кертиди, 
жашы, къызы да  къатында 
болсала сюедиле ата-анала 
да. Алай,  мен акъыл этгенден, 
бизни уллу къыралыбызны къа-
лайына да барып,  билим да 
алгъанны, ишлеген да этгенни 
бир хатасы жокъду. Биз кесибиз-

 «Спорт наркотиклени душманы-
ды!», «Спорт терроризмге къажа-
уду!» деген чакъырыула бла битеу 
муниципальный районлада бла ша-
хар округлада стол теннисден, грек-
рим тутушуудан, дзюдодан, женгил 
атлетикадан, эркин тутушуудан, тау 
лыжалада учуудан, баскетболдан, 
футболдан, шахматладан эмда 
спорт башха тюрлюлеринден эри-
шиуле бардырыладыла,алагъа 50 
мингден артыкъ адам къатышады. 

Аслан Афаунов былтыр Чер-
кесскеде экинчи «Кавказ оюнла-
да» Къабарты-Малкъар биринчи 
жер алгъанын, 17 майдал къоллу 
болгъанын эмда аны ючюн анга 
физкультура-саулукъ сакълау ком-
плексни къурулушуна 100 миллион 
сом, Культура дворецни ишлерге уа 
50 миллион сом берилгенин эсгерт-
генди. «Республика Север Кавказда 
уллу спорт эришиуле бардырылгъан 
регион арагъа айлана баргъанын 
чертип, министр бизде Россейни 
бла округну дзюдодан,стол теннис-
ден, ауур атлетикадан, каратеден  
чемпионатлары , битеуроссей эмда 
халкъла аралы турнирле да бийик 
даражада къуралып бардырыл-
гъанларын белгилегенди.

Андан ары ол Къабарты-Малкъар-
да Спортну жай тюрлюлеринден 
хазырлаучу ара ачылгъанын, анда 
эркин,грек-рим тутушууну,дзюдону 
эмда ауур атлетиканы бёлюм-
леринде 75 спортчу эришиулеге 
хазырланнганларын билдиргенди. 
Дагъыда «Бийик спорт усталыкъны 
школу» деген къырал учреждение 
ишлейди. Мында керти да хунерли 
эм кючлю спортчуланы хазыр-
лайдыла, ала бла уста тренерле 
ишлейдиле.

КъМР-ни Президентини «Къа-
барты-Малкъар Республиканы 
спортчуларын 2012 жылда Лондон-
да боллукъ Олимпиада оюнлагъа 
хазырлауну юсюнден» Указына 
тийшлиликде спортну бек магъа-
налы тюрлюлери белгиленнген-
диле, олимпиадалы жыйымдыкъ 
командагъа кандидатланы тиз-
меси жарашдырылгъанды. Анга 
20 адам киргенди. Алагъа тын-
гылы хазырланыргъа битеу онгла 
къуралгъандыла.»Президент Арсен 

Юйюрню даражасын сакълау тёре андан ары бардырыллыкъды

КъМР-ни Правительствосу-
ну аны башчысы Иван Гертер 
бардыргъан кезиулю жый-
ылыуунда республиканы 
экономикасы, социальный 
сферасы, культурасы бла 
байламлы кёп вопрослагъа 
къаралгъанды. 

 Правительствону членле-
ри бек алгъа «Къабарты-Мал-
къар Республиканы Краснодар 
крайда сатыу-алыу экономика 
вопросла жаны бла представи-
тельствосуну юсюнден бегимни 
проектин сюзгендиле. Эконо-

Регионлада представительстволаны къурауну жорукълары тюрленедиле

ден тышына чыкъмай къалсакъ 
айнырыкъ тюйюлбюз»,-дегенди. 

Онбир баланы ёсдюрген Ра-
хайланы Аминат Арсен Баширо-
вичге аны юйюрюне «ГАЗель» 
бергени ючюн жюрек ыразы-
лыгъын билдиргенди. Президент: 
«Жараймыды ол сизге?»-деп 
соргъанда уа, «Жарамай а, ол 
бизни жашауубузну женгиллет-
генди»,- деп жууаплагъанды 
эмда фатар алыргъа болушурун 
тилегенди. Арсен Баширович 
ипотеканы биринчи взносун тё-
лерге болушургъа сёз бергенди.

Он сабийли ана Фатимат  Шар-
данова Президентге  къысха за-

манны ичинде  Нальчик шахар 
былай ариу, тизгинли болгъаны 
ючюн ыспас этгенди. Ол жаш 
тёлюню юйретиуню проблема-
ларын да кётюргенди, телеви-
денияда кёп хылы-мылы затла 
кёргюзтюлгени аны жарсытады.  
Сабийлени артыкъда миллет 
адет-тёрелеге таянып юйретир-
ге кереклисин чертгенди. Арсен 
Каноков:  «Телевиденияны тюр-
лендирирге бизни къолубуздан 
алай кёп зат келмегенликге, 
ара шахарыбызны уа андан ары 
айбатландыра барлыкъбыз. Ма 
бу кюнледе  кёп жерледе назы 
терекле саллыкъбыз, келир жыл 

а  жайда «Жырлаучу фонтан» 
ачыллыкъды»,-дегенди.

Прохладнадан Елена Ярослав-
цева уа  школчулагъа хакъсыз 
проездной билетле берилселе иги 
боллугъун айтханды. Аны алты 
сабийи барды да, ала барысы да  
транспорт бла жюрюйдюле школ-
гъа.  Президент Правительствону 
Председатели Иван Гертерге ол 
жаны бла бир мадар этерге бу-
юргъанды. 

Тиширыула дагъыда билим 
бериуню хакъсыз боллугъуну бла 
къаллыгъыны, окъуу пособия-
лагъа ахча тёленирини юсюнден 
да айтхандыла. Министр Сафар-

би Шхагапсоев  аланы жюрекле-
рин хош этгенди, билим бериу 
хакъсыз боллукъду, алай бу 
системада ахча тёленип тамам-
ланырыкъ жумушла да кийирил-
гендиле, дегенди.  Окъуу  посо-
бияланы юслеринден айтханда 
уа, Тюбейланы Альбертге аллай 
онгланы излерге буюрулгъанды. 

Ахырында Президентни атын-
дан тиширыулагъа  гюлле, са-
угъала да юлешиннгендиле. 
Тюбешиуге къатышханла ре-
спубликаны  башчылары бла 
суратха да тюшгендиле. 

ДАЛХАТЛАНЫ Марзият.
Суратны автор алгъанды.

Ахшы муратла

миканы айнытыу эм сатыу-алыу 
министри Мусукланы Алий ан-
гылатханыча, представитель-
ствону  борчларын  коммерция 
организация  толтурургъа керек 
болгъаны себепли аны сайлар 
ючюн, конкурс  бардырылгъан-
ды. Аны баш излемлеринден 
бири - сайланнган коммерция 
организацияны сатыу-алыу эко-
номика халланы жюрютюуде  
сынауу болургъа керекди. Алай-
ды да, конкурс комиссия  «Эль-
брус-Волга» ООО коммерция 
организацияны жаратханды.

 Келир жыл халкъны жумуш-
лары электрон картала бла та-
мамланыллыкълары себепли 
ала бла ишлерик банкла айыры-
лыргъа  керек эдиле. Мусукланы 
Алий  аланы сайлауну конкурсун 
бардырыуну юсюнден КъМР-ни 
Правительствосуну буйругъуну 
проекти  бла шагъырей этгенди. 
Аны тийишли федеральный закон  
чыкъгъаны бла байламлы жараш-
дырылгъанын да ангылатханды. 

Республикада физкультураны бла 
спортну халы къалайды?

Каноковну хайырындан республика 
спорт жаны бла да Север-Кавказ 
федеральный округда алчы жер-
леге чыгъа барады»,- деп къошхан-
ды министр. Аны докладында бир 
ненча проблема да кётюрюлгенди. 
Аладан бири - белгиленнген ахча 
тийишлисича берилмегениди.

-Бусагъатда физкультурагъа бла 
спортха бёлюннген ахчаны терге-
сенг, республикада жашагъан хар 
адамгъа 372 сом жетеди. Ол жаны 
бла биз СКФО-да тёртюнчю жер-
дебиз. Сёз ючюн, Чечен Республи-
када ол 1310,8 сомну, Север Осе-
тия-Алания Республикада -1246,8 
сомну тутады. Россей Федераци-
яны жыйымдыкъ командасына уа 
бизден 115 адам киреди»,-дегенди 
Аслан Афаунов.  Ол спорт соору-
женияла, алада  олтурур жерле 
бла да жалчытыу,битеу СКФО-ну 
регионларындача, 30 процентни 
тутханын айтып, ол проблемадан 
къутулур ючюн, республикалы 
целевой программаланы андан 
ары жашауда бардырыргъа керек 
болгъанын чертгенди.

«Справедливая Россия» пар-
тияны фракциясыны таматасы 
Владимир Кебеков Россей Фе-
дерацияны жыйымдыкъ коман-
даларына кирген спортчуланы 
бла аланы тренерлерини айлыкъ 
стипендияларына,ахча саугъала-
рына да къаллай бир къошулгъа-
нын билирге сюйгенди.Министр 
айтханыча, КъМР-ни Президен-
тини Указы бла 2011 жылда 15-чи 
июльдан алагъа тёленнген ахча 
орта эсеп бла 2-2,5 кереге кёбей-
генди.

КъМР-ни Парламентини Пред-
седателини биринчи орунбасары 
Руслан Жанимов а Нартанда 
физкультура-саулукъ сакълау 
комплексни къурулушуну юсюнден 
соргъанды.  Аслан Афаунов 2012 
жылгъа жарашдырылгъан инве-
стиция программада аны ахырына 
жетдирирге ахча салыннганын, 
быйыл а 4 миллион сом берилге-
нин билдиргенди.

Промышленность,жол мюлк, 
транспорт эмда связь жаны бла 
комитетни председатели Сафар-
би Маремуков  физкультура эмда 
спорт бла инвалидле да кюре-
ширча не мадарла этилгенлерин 

соргъанды. Докладчы билдирге-
нича, ишлене тургъан спорт объ-
ектлени барысында да пандусла 
салынадыла. Быйыл инвалидлени 
тюрлю-тюрлю спорт эришиулеге 
къатышдырыргъа деп ахча да бё-
люннгенди. Аланы араларында же-
тишимле болдургъанла да барды-
ла. Сёз ючюн, КъМР-ни футзалдан 
командасы зоналы чемпионатда 
хорлап, баш дивизионда эриши-
улеге къатышыргъа эркинлик 
алгъанды. Иван Ботвич, Россейни 
инвалидлерини 1-чи спартакиада-
ларына къатышып, дискни атыудан 
2-чи жерни алгъанды. 

   Законодательство эм къырал 
къурулуш жаны бла комитетни 
председатели Заур Апшев «Спар-
так-Нальчик» футбол команда 
ючюн къайгъыргъан хар адам-
ны да сагъыш этдирген сорууну 
бергенди-бу сезонда аны алай 
тапсыз ойнагъаныны сылтауу 
неди? Аны сёзюне Парламентни 
Председатели Чеченланы Ануар 
къошулуп, профильли комитетге 
ишни къауумун къураргъа эмда 
аны сылтауларын ачыкъларгъа 
буюргъанды.

Спикер дагъыда Кёнделенде 
физкультура-саулукъ сакълау 
комплексни къурулушу не халда 
болгъанын билирге сюйгенди. Бу 
элде 6 мингден артыкъ адам жа-
шагъанын да эсгертгенди. Аслан 
Афаунов келир жыл ол тамам 
боллугъуна ышандыргъанды. Ану-
ар Ахматович аллай комплекслени 
къурулушларын белгилей туруп, 
бек алгъа халкъы кёп болгъан 
эллеге эс бурургъа кереклисин 
эсгертгенди.

Министрни билдириуюн эсге 
алып, президиумну членлери мини-
стерствону Законну толтуруу жаны 
бла ишин игиге санагъандыла. Аны 
бла бирге бир къауум рекоменда-
цияла да этгендиле.

Ахырында Чеченланы Ануар 
спорт,туризм эмда курортла ми-
нистрни бла Парламентни депу-
таты, тренер Маккаланы Махтини 
да Аккайланы Хажи-Мурат ауур 
атлетикадан дунияны чемпиону 
болгъаны бла алгъышлагъанды.

Люба БАТЫРОВА,
КъМР-ни Парламентини пресс-

службасыны башчысы.

Хурметлеу

Ануарны сабийлиги,  жаш 
заманы да къыйын кезиулеге 
тюшген эселе да, юйюрю бла, 
чыгъармачылыкъ иши бла да 
насыбы тутханды. Юйдегиси 
Аминат бла юч аламат сабий 
ёсдюргендиле – Ахмат, Фати-
ма, Рашит. Бары да юйдегили 
болуп, адамлыкълары, ишлери, 
туудукълары бла да ата-ана-
ларын къууандырадыла. Туу-
дукълары да юйленип, аладан 
туугъанла да – барысы да уллу, 
берекетли, насыплы да юйюр 
къурап жашайдыла. 

Жазыучулукъ ишде, журнали-
стикада да баямдыла Ануарны 
жетишимлери. Аны чыгъарма-
лары окъуучуну жюрегине жол 
тапхандыла. Аладан – «Шайтан 
дорбунну жесирлери», «Бушуу 
дастаны», «Биреуню ачы гыр-
жыны» - энчи жерни аладыла 
бизни адабиятда да. Бюгюн-
люкде да Россейни Жазыучу-
ларыны бла Журналистлерини 
союзларыны члени Хучинала-
ны Ануар басма ишде тириди. 
«Айдарукъну т уудукълары» 

Алгъышлы 
бол, Ануар!

Мусукланы Алийни айтханы 
бла  Правительствону дагъыда 
бир буйругъуну проекти къабыл 
кёрюлгенди. Анда  Элбрус му-
ниципальный районда болумну 
игилендириу жаны бла  ишлени 
планы шарт  тохташдырылгъан-
ды.

 Правительствону членлери 
«Къабарты-Малкъар Республи-
каны Жаш тёлюню ишлери жаны 
бла министерствосуну юсюнден» 

бегимни проектин да къабыл 
кёргендиле. Ведомствону тама-
тасы Султан Хажироко ангылат-
ханыча, бу проект  КъМР-ни Пре-
зидентини «Къабарты-Малкъар 
Республиканы къырал властыны 
толтуруучу органларыны струк-
турасына тюрлениуле кийириу-
ню юсюнден» указын толтурур 
мурат бла жарашдырылгъанды. 

Правительствону аллай баш-
ха бегимини проекти уа архив 
служба бла байламлыды. Аны 
башчысы Арсен Каров билдирге-
нича, бу бегимге энчи службаны 
юсюнден болум къошулады. 
Анга кёре, службаны оноучусуна 
эки заместитель тутаргъа эмда 
тогъуз адамдан коллектив къу-
раргъа эркин этиледи.

Жыйылыуда министерствола-
ны структураларын тюрлендириу 
бла байламлы  Правительствону 
дагъыда бир ненча бегимини 
проекти сюзюлгенди эмда къа-
был кёрюлгенди. 

 Хар заманда болуучусуча, 
къолайсызлагъа болушлукъ 
этиуню юсюнден вопросха да 
къаралгъанды. Бу жол алты 
адамгъа ахча бла себеплик этер-
ге оноу чыгъарылгъанды.

ХОЛАЛАНЫ Марзият.
Суратланы автор алгъанды.

1-чи декабрьде «Заман» газетни редакциясында белгили 
журналист эм жазыучу, КъМР-ни культурасыны сыйлы къул-
лукъчусу Хучиналаны Юсюпню жашы Ануарны юбилейи бла 
байламлы байрамлы ингир болгъанды. Аны 80-жыллыгъы бла 
алгъышларгъа КъМР-ни  Пенсиячыларыны союзуну председа-
тели Черкесланы Георгий, КъМР-ни Журналистлерини союзуну 
правленини председатели Борис Мазихов, КъМР-ни Жазыу-
чуларыны союзуну правленини председателини орунбасары 
Бегийланы Абдуллах, «Минги - Тау» журналны баш редактору 
эм Парламентни депутаты Додуланы Аскер, «Литературная 
Кабардино-Балкария» журналны баш редактору Хасан Тха-
зеплов, белгили поэтле Моттайланы Светлана, Беппайланы 
Муталип эм башхала келген эдиле. «Заман» газетни редакци-
ясыны коллективи, республикалы телевиденияны келечилери, 
юбилярны жууукъ-ахлулары да жыйылгъан эдиле бери. Жый-
ылыуну «Заманны» баш редактору Атталаны Жамал ачханды 
эм бардыргъанды.

деген жангы романын да жаза 
турады. Ол чыгъарма жазыучу-
ну тукъумуну тарых, жашау да 
жолуну юсюнденди.

Битеу ол затланы юслеринден 
айта, хурметлерин билдире, 
Ануарны адамлыгъына, чомарт-
лыгъына, анга болушлукъ излеп 
келген бир адамны да мудах 
этип артха къайтармагъанына 
ыспас эте эдиле жыйылгъанла. 
Ол а уллу насыпды – 80-жыл-
лыгъынгда да кюн сайын ишге 
жюрюп, уллу юйюрню жюгюн 
да кётюрюп, анга оноуунг тюз 
жараша, жазыу ишингде да 
жетишимле болдургъан. 

Мындан арысында да юй-
юрюнгю насыбы ту тханлай 
турсун, узакъ ёмюрлю бол хар 
кимге да керек болгъан Ануар, 
дей эдиле аны байрамына жый-
ылгъанла. Юбилярны юйдеги-
си, жашлары, къызы да аны 
туугъан кюнюне – 80-жыллыгъ-
ына – багъалы адамларына, 
хурмет этип келгенлеге ыспас 
этгендиле, насып тежегендиле.

БИТТИРЛАНЫ Аминат.

КъМР-ни ПРАВИТЕЛЬСТВОСУНДА

Нальчик шахарны администра-
циясы сабий садлада керекли-
сича бир жер къурау жаны бла 
иш бардырады. Билим берген 
бир къауум учрежденияланы 
мекямларында реконструкция 
бардырылгъандан сора арт эки 
окъуу жылны ичинде а ла да 
340 жер къуралгъанды. Дагъы-

Энди сабий садлада жерле жетиширча
да 1-чи номерли сабий садда 
жууукъ кезиуде ремонт ишле 
тамамланып бошаллыкъдыла. 
Анда да 275 жер ачыллыкъды. 
Аны хар не бла жалчытыу эм ары 
жашчыкъланы бла къызчыкъ-
ланы алыу келир окъуу жылда 
башланырыкъды. 

Келир жылгъа планда уа ал-

гъыннгы Сабий юйню мекямын  
тап халгъа келтириу да барды 
(150 жер). Отчёт кезиуде 5-6- 
жыллыкъланы школгъа дери 
билим бериу учреждениялагъа 
алыу беш процентге ёсгенди.

Нальчик шахарны админи-
страциясыны пресс-службасы.   

Атталаны Жамал Хучиналаны Ануарны алгъышлайды.

Ахтуба черекни жагъаларын 
кючлегендиле

Волгоград областьны Волжск шахарында Ахтуба черекни 1,12 
километр жагъасын кючлеген гидротехника сооружениялары хай-
ырланыргъа берилгендиле. «Ол ахыр жылланы ичинде аллай уллу 
гидрокъурулуш иш болуп хайырланыргъа берилген объектди», 
- деп айтхандыла ИТАР-ТАСС-ны корреспондентине областьны 
администрациясында. Ахтубаны ол участкасы артыкъда жаз 
башында, суула къутургъанда, къоркъуулу болады.

«Ахтуба черекни жагъаларын кючлегенни бек уллу магъанасы 
барды адамланы къоркъуусуз жашауларын къурауда, иш бла жал-
чытыуда, мындан ары ырысхыларын къоруулауда эм былайлада 
жашауларын къурарча, ишлерча этиуде да», - дегенди Волгоград 
областьны губернаторуну орунбасары Геннадий Чуриков.

Волжск шахарда Ахтуба черекни жагъаларын бегейтиуню кюч-
леуге федеральный бюджетден 130 миллион сом къоратылгъан-
ды, аны 103 миллион сому федеральный бюджетден, 27 миллион 
сому уа – областьны хазнасындан берилгендиле.

«Газпром» Къарачай-Черкесде элле 
аралы газ быргъы ызла 

къураргъа айтады
«Газпром» жууукъ кезиуню ичинде Къарачай-Черкесни Преград-

ная станциясына дери элле аралы газ быргъы ызланы къураргъа 
айтады. Аны юсюнден «Газпромну» информация управлениясын-
да компанияны башчысы Алексей Миллерни бла  республиканы 
президенти Рашид Темрезовну тюбешгенлеринде билдиргендиле.

Эки жаны да биригип ишлеуню жашауда бардырыуну вопро-
сларын сюзгендиле, анда сёз регионну газификациялауну юсюн-
ден да баргъанды. «Газпром» газны юлешиучю «Сторожевая» 
деген станциядан Преградная станциягъа дери элле аралы газ 
быргъы ызны ишлерге хазырлана турады», - дегендиле компа-
нияда. «Шёндю ол проект-излеу ишлени «Карачаевск» деген 
газны юлешиучю  станциядан башлап Теберди шахаргъа дери 
бошагъанды», - дегендиле анда.

Ингуш халкъны тарыхына 
жораланнган эсгертме

Магасны кюнюне – 20-жыллыгъына -ингуш халкъны истори-
ясына жораланнган уллу мемориал 2012 жылда 4-чю июньда 
ачыллыкъды. Аны юсюнден республиканы башчысы Юнус-Бек 
Евкуров журналистле бла тюбешгенинде айтханды.

- Бек алгъа ол ёсюп келген тёлюню ниет-къылыкъ жаны бла 
юйретиуге себеплик этерикди. Биз неда болсун деген эсгертмени 
угъай, ингушлу халкъны айныуну историясына жораланнган уллу 
комплексли монументни къурагъанбыз, - дегенди ол.

Мында, энчи алып айтханда, халкъны Россей империягъа 
къошулгъан кезиуде эм шёндю да ол ишлеге себеплик этген 
келечилери жерле табарыкъдыла, дегенди Евкуров. Аны айтха-
нына кёре, ингушлу жашла Россей бардыргъан урушлагъа тири 
къатышхандыла, Уллу Ата журтларына кертичи болгъанларын 
кёргюзтгендиле. Сёз ючюн, Брусиловскеде алгъа барыуну ас-
ламысында «Дикая дивизия жалчытханды, аны къауумунда уа 
ингушлу полк аскерни аллында болгъанды. 1941 жылда Брест 
къаланы къоруулагъанладан бири ингушлу солдат болгъанды, 
анга немисли документле да шагъатлыкъ этедиле. Ол сокъур 
болгъандан сора, августда къаладан чыгъып, жесирге тюшмез 
ючюн, кеси-кесин ёлтюргенди.

- Россейни халкъы бла бирге аллай жолла бла келген халкъ 
сатхыч боллукъ тюйюлдю. Бизни терслигибиз болмай тургъанлай, 
Ата журтубуздан кюч бла кёчюргендиле. Ол себепден халкъны 
бушуулугъуна жораланнган эсгертме сюелликди комплексде, - 
дегенди республиканы башчысы. 

Уллу тирлик жыйгъандыла
Ахыр тёрт жылны ичинде Къобанны эл мюлкюн айнытыугъа 50 

миллиард сом къоратылгъанды. Ол ырысхы бла айнытылгъан-
дыла эт, сют, консерва промышленностьла, 8,5 минг комбайнла, 
тракторла эм башха техника сатылып алыннганды. Топуракъны 
жарашдырыучу жангы технологиялары, жангы, тирликли урлукъла 
хайырланылгъандыла. 18 мегафермала эм малланы семиртиучю 
комплексле къуралгъандыла. Ол шартла губернатор Александр 
Ткачёвну председательлик этиую бла Краснодарда бардырыл-
гъан, эл мюлк жылны итогларына жораланнган жыйылыуда 
айтылгъандыла.

Жетишимлени юслеринден тынгылы хапар айтхандан сора: 
«Майдалны экинчи жаны да барды. Производствону бир ненча 
кереге кёбейтир онгла бардыла, алай андан не хайыр, уллу тир-
ликни неда башха продукцияны жарашдырырча, сакъларча жер 
болмаса»,- дегенди ол.

Аскер бригада шёндюгю 
техника бла жалчытылгъанды

Юг аскер округда радиациядан, химиядан эм биологиядан къо-
рууланыуну жангы аскер бригадасы къуралгъанды, ол Волгоград 
областьда орнашдырылгъанды. Ол декабрьден башлап штат 
жазма бла боюнуна салыннган борчланы тотуруп башларыкъды, 
деп билдиргендиле ИТАР-ТАСС-ны корреспондентине округну 
пресс-службасындан.

Бригада шёндюгю бек иги гусеницалы техника бла жалчыты-
лыннганды. Ол санда ТОС-1А «Буратино» деген ауур от бюркюучю, 
12 километрге учуучу ракета боеприпаслары бла Т-72 танкны мур-
дорунда къуралгъан БМО-Т деген аскер машина бардыла. Андан 
сора да, специалистлени къарамларына химия бла байламлы 
тасхачылыкъны бардырлыкъ РХМ-6 машинала, аскер сауутланы 
эм техниканы исси тылпыу бла тазалаучу ТМС-65У машинала, 
тютюн бла кёрюнмезча этиучю ТДА-2К машинала берилгендиле. 

Электропоездлени 
жюрюулери тюрленеди

Адлер-Сухуми участкада темир жол транспортну жюрюулери 
4-чю декабрьден тюрленирикдиле. Аны юсюнден ИТАР-ТАСС-
ны корреспондентине Шимал-Кавказ темир жолланы пресс-
службасында билдиргендиле.

Адлерни бла Сухуми араларында жюрюген 6621номерли 
электропоезд россейли станциядан  Москва заман бла 16:05 
сагъатда атланып, Абхазияны ара шахарына 20:23 сагъатда же-
терикди. Сухуми станциядан артха уа 7:15 сагъатда тебирерикди 
эм барлыкъ станциягъа уа 12:15 сагъатда жетерикди.

Шимал-Кавказ темир жоллада айтханларына кёре, Россейни 
бла Абхаз Республиканы араларында дайым ишлерин темир жол 
байламлыкъла жангыдан быйылны июль айында тохташдырыл-
гъан эдиле. Тёрт вагондан къуралгъан пассажир поезд Адлерни 
бла Сухумини араларында кюн сайын жюрюп турадыла.

Нью-Йоркну бла Кентуккини 
властьларыны къужур акъыллары

Рамзан Кадыровну ат орунундагъы элита къумалы ат АБШ-да ат 
чаришлеге къатышмай къалыргъа боллукъду. «Нью-Йорк таймс» 
газет билдиргеннге кёре, Нью-Йорк эм Кентуккини властьлары 
бу штатлада бардырыллыкъ эришиулеге Татлы баппушчукъну-
Чеченни башчысыныкъы болгъан таза къумалы атны къоймазгъа 
кюрешедиле.

Чеченни башчысыны пресс-секретары Альви Каримовну айтха-
нына кёре, аламатлыкъ атны чаришлеге къатышдырмаз ючюн, 
сёз лицензияны юсюнден барады. «Толу ийнанама башха сылтау 
болмагъанына»,- дегенди ол газетге берген интервьюсунда, Татлы 
баппушчукъну «хорламгъа жетдирлик кючю, алгъа итиниулюгю 
болгъанын да», энчи халда черте.

Кадыров атланы эм ат чаришлени эрттеден бери да сюеди. Ке-
сини ат жылкъысын 2008 жылда къурай башлагъан эди, къумалы 
атланы да сатып ала, ала бла ахшы хорламла да болдура келгенди 
Россейде эм тыш къыраллада бардырылгъан эришиуледе.



          3 2011 жыл, 3-чю декабрь

1-чи ДЕКАБРЬДЕ СПИД-ге КЪАЖАУ КЮРЕШНИ БИТЕУДУНИЯ

 КЮНЮ БЕЛГИЛЕННГЕНДИ

-Аминат Хабиловна, халкъны 
къоркъутхан бу ауруугъа къажау 
кюрешни битеудуния кюню бош-
дан тохташдырылгъан болмаз?

-ВИЧ – СПИД битеу жер ша-
рында жашагъан адам улуна 
жайылгъан аурууду. Жыл сайын 
анга къажау кюрешни битеуду-
ния кюню 1-чи декабрьде бел-
гиленеди,  ол а планетаны битеу 
регионларына жайыла баргъан 
ВИЧ-инфекциягъа къажау кю-
решде къурау ишни кючленди-
риуге себеплик этеди. Бу ауруу 
башланнганлы бери шёндюге 
дери да кюн сайын жети мингден 
артыкъ, сабийледен да минг адам, 
вирус жугъуп, ауруйдула. Битеу 
жер башына жайылгъан аурууну 
къыйынлыгъындан бир къырал 
да бир жанында къалмагъанды. 

Быйыл июнь айда ООН-ну Ге-
неральный Ассамблеясыны 65-чи 
сессиясында «ВИЧ – СПИД-ни 
юсюнден политика декларация: 
ВИЧ-СПИД-ни къурутуу жаны бла 
ишни кючлендириу» деген до-
кументге къол салыннганды. Аны 
мураты 2015 жылгъа ВИЧ-СПИД-
ни жайылыуун тохтатыргъады 
эмда бу затлагъа жетиширгеди:

-ВИЧ-инфекцияны эр кишини 
бла тиширыуну араларында бай-
ламлыкъны эмда инъекцияны 
жолу бла берилиуюн эки кере 
азайтыргъа;

-ВИЧ-ни анадан сабийге бери-
лиуюн къурутургъа;

-ВИЧ бла адамланы арасында 
жашагъанланы туберкулёздан 
ёлюулерин эки кере азайтыргъа;

-15 миллион адамны антиретро-
вирус багъыу бла жалчытыргъа.

-Бу жаны бла кесибизни къы-
ралда уа хал къалайды?

-Россей Федерацияда ВИЧ-
инфекция жаны бла эпидемия бо-
лум къыйын болгъанлай къалады, 
халкъны арасында адамны имму-
нодефицитини вирусуну жайылы-
уу эмда ауруу жукъгъанланы (ин-
фицираванный) бла саусузланы 
кумулятив саны ёсе барады. Хар 
ай сайын мониторингни шартла-
рына кёре, быйылны онбир айын-
да ВИЧ-инфицированнныйледен 
668311 адам регистрация этил-
генди, аладан 5416-сы онбеш-
жыллары толмагъан сабийле-
диле. Он айны ичинде уа жангы 
ВИЧ-инфекциялыладан 54916-сы 
ачыкъ болгъандыла. 

Къыралда ВИЧ-инфекцияны 
жугъуууну баш сылтауу стерилиза-
ция этилмеген инструментле бла 
наркотиклени адамны чархына 
кийириу болгъанлай къалады, 
ол битеу да жангыдан жугъуу бла 
байламлы затланы 58,6 процен-
тин тутады. Биринчи кере ачыкъ 
болгъан ВИЧ-позитив  гетеросек-
суальный  байламлыкъла 39,2 
процент болады.  Къыралда ВИЧ-
инфицираванныйлени арасында, 
алгъынча, эр кишиле кёпдюле -64 
процент, алай арт беш жылны 
ичинде тиширыуланы саны да ёсе 
барады, бусагъатда 36 процентге 
жетгенди, ол а кёбюсюнде эр ки-
шиле бла байламлыкъланы юсю 
бла ауруу жукъгъан фертильный 
(сабий табаргъа жараулу) жыл 
сандагъы тиширыуланы эпид-
процессге тартыу тири баргъанын 
кёргюзтеди. 

-Бизни республикада уа бу 
жаны бла хал къалайды, иги жа-
нынамы тюрленеди огъесе аман 
жанынамы?

Къоркъуулу ауруу уллу 
сакълыкъны излейди

Быйыл бу жугъуучу аууру башланнганлы отуз жыл болады. Ай-
хай да, ол къууанчлы юбилей тюйюлдю, адам улуна уллу  палахла 
келтирген жарсыулу ишди. Озгъан  заманны  ичинде СПИД (синдром 
приобретённого иммунодефицита) 25 миллиондан артыкъ адамны 
жашауун юзгенди, ВИЧ (вирус иммунодефецита человека) жугъуп, 
ауругъанланы саны 60 миллиондан озгъанды, 16 миллион сабий 
ёксюз къалгъандыла. Бу тема бла байламлы Нальчикде СПИД-ге 
къажау профилактика иш бардырыу эмда кюрешиу араны тама-
тасы, врач-психотерапевт А.Х. Шомахова бла ушакъ этгенбиз. 

М
агомет быллай темагъа неда 
ол адамны юсюнден назму 

жазсанг эди десенг, олсагъат 
къурашдырыр эди. Эки кёзюн да 
жабып, бир бири ызындан назму-
ларын да кёлден айтыр эди-китапха 
къарап окъугъанча алай. Ауазын 
бирде шошайта, бирде уа эмоция-
ладан толтура, эсинги бийлеп къоя 
эди. Анга сансыз тынгыларгъа онг 
жокъ эди. Хар сёзюню уллу, терен 
магъанасы болгъанды. Биз а, хау, 
жарсыугъа, аныча хайырланалмай-
быз тилибизни байлыгъы бла, аны 
татыуун да чыгъара да билмейбиз. 

Мокъаланы Магометни малкъар, 
орус тилледе да басмаланнган 
китаплары бизни литератураны 
иги да байыкъландыргъандыла. 
Ол сахнагъа чыкъса, шошайып 
къалыучу эдиле залдагъыла, биле 
эдиле аны къалай сейир, батыр 
да айтырыгъын, сюе эдиле сёзюн 
эшитирге. Кеси уа, чынтты чалбаш 
акъылманча, шатык, кючлю да 
ауазын хайырлана, титирете эди, 
къозгъай эди жюреклени. 

Э
симден кетмейди халкъ жыр-
чыбыз Отарланы Омарны 

Музыка театрда 80-жыллыгъын 
белгилегенибиз. Ол кеси да сах-
нада олтура эди. Алгъышларын 
айтханла кёп эдиле. Сора Магомет 
чыкъды. Залдагъыла уа, сёз устасы 
не айтады дегенча, шошайдыла. 
Айтханда да ол алай айта биле эди… 
Къызадан-къыза, сейирден-сейир 
хар сёзю жюрегинге жетерча.  Гю-
рюлдеген къарсла уа аны сахнадан 
иерге унамай кёпге  дери турдула. 
Ол бир ариу жыр айтханча, не 
тепсегенча… Байрам ингир айтхы-
лыкъ Омаргъа угъай, Магометге 
аталгъан  сунар эдинг. Тийишли 
эди Мокъа улу кеси да аллай бир 
байрамлы ингирине къууанса, алай, 
жарсыугъа, жашауунда кёрмеди 
аллай ангылау, хурмет да. 

Неда Улбашланы Мутайны юби-
лейинде, Алим Кешоковну эсгериу 
ингиринде да Магометча айырма-
лы сёлешалгъан, тилни татыуун 
чыгъара билген болмагъанды. Алай 
къайда, кимни юсюнден оюмласа, 
ол миллетин, ана тилин да кёкге 
чыгъарып, алагъа сюймеклигин 
неден да багъалы эте биле эди. Кер-
тисин айтханда, жюзле бла адамла 
аллай концертлеге, жыйылыулагъа 
да поэтни сёзюн эшитир ючюн келе 
эдиле. Алай берекет бере эди ол 
байрамгъа, алай хайырлана биле 
эди назмуларын да: 
Кязимча, мен да къалыр 
                               эдим анда,
Суугъа термиле къум аулакъ 
                              къызгъанда,
Неда сын болур эдим, аууп 
                                       къаргъа.

Адабият тилибизни чынтты  къалаууру 
Ма бюгюн беш жыл болду Къабарты-Малкъарны, Къарачай-

Черкесни да халкъ поэти, эки жыйырмагъа жууукъ назму ки-
тапны автору, Мокъаланы Магомет (1936-2006 жж.) дуниясын 
алышханлы. Хар фахмулу адамыбыз ауушхан сайын, аллай бир 
жарлы бола барабыз… Кетгенле уа бу жашаудан миллет литера-
турабызны иги да байыкъландыргъанла эдиле- Тёппеланы Алим, 
Байзуллаланы Алий, Уянланы Оюс… 

ЭСДЕ ТУТУУ

Былай келмесем, жетмесем 
                             Малкъаргъа.

Жол ачылды. Тюзлюк берип 
                                               изми,
Мен жиляп къалдым, кёрюп 
                                          жерибизни,
    Манга къарап, сейир этдиле 
                                              бирле-
    Юйсюз, жерсиз 
               къалмагъанла ёмюрде. 

А
йта биле эди да! Кимни сансыз 
къояллыкъдыла бу тизгинле? 

Кишини да угъай. Сёзюн гюрюл-
дете, аны элияча да жарытханды. 
Аллай фахмулу, кючлю да адам, 
бир кере адабиятны юсюнден ушакъ 
этген кезиуюбюзде, аны жюрегин 
къыйнагъанланы юслеринден айта, 
жиляп къалгъан эди… Къаламымы 
къолумда къаты къысып, къурушхан-
ча болуп къалдым мен да, не айтыр-
гъа билмей, аны чексиз кюйгенине 
жарсый. Бек къыйналгъан эдим 
ол кюн. Бюгюнде да кетмейди кёз 
аллымдан аны олкюннгю сыфаты. 

Мингле бла адамланы кёзюне 
къаратхан, мингле бла адамла 
сёзюне тынгылагъан поэт ма алай 
да къыйнала эди. Андан окъуна 
кюйюп кетген болур ол замансыз.                                                                                                                                    
Бир кере ушагъыбызда алай айтхан 
эди Магомет: «Бир он жылгъа жа-
шыракъ болсам эди, башха жерде 
жашап кёрлюк эдим. Хар неден 
да адамгъа солуу да керекди. Не 
къадар бетсизле бардыла шёндюгю 
жашауда, аланы кёрсенг окъуна 

мачылыкъ фахмусу бла аны бютюн 
бийикге кётюрген, берекетли, дара-
жалы да этген.

Кёчюрме ишде да кёргюзтгенди 
ол усталыгъын, пьесаны автору 
башха миллетли болуп, аны бизни 
театрны сахнасында кёрсек, ти-

лини байлыгъы бла шатыклыгъы 
ишексиз эте эдиле аны малкъар 
тилге Мокъа улу кёчюргенин. Терен 
билимли эди кеси да- чынтты по-
эзияны юсюнден сёз айта билген, 
ангылауу болгъан.

 1990-чы жылла. Оюмунгу айтыр-
гъа, басмаларгъа да эркинлик бе-
рилген кезиу.  Съездле, тюбешиуле, 
тюрлю-тюрлю жыйылыула телеви-
дение бла толусунлай кёргюзтюле 
эдиле. Къутургъанла, къаугъа ачар-
гъа сюйгенле да аслам. Соруула да 
кёп. Республикалы телевиденияда 
уа жыйылгъан соруулагъа жууап 
берир ючюн бериу къурайдыла. 
Анга алты поэт бла жазыучу къа-
тышхан эдиле. Аланы санында эки 
таулу бар эди- Тёппеланы Алим бла 
Мокъаланы Магомет (жаннетли 
болсунла экиси да). Бериу орус 
тилде бара эди. 

Бу ушакъда кимни ким болгъа-
ны бек уста ачыкъланнганды – не  
тюрлю соруулагъа да (ала уа по-
литиканы, литератураны, миллет 
аралы халланы юслеринден эдиле)  
Магомет бла Алим, терен билимле-
ри эм хар неден да иги ангылаулары 
болгъанларын кёргюзте, азат оюм-
лары бла, чынтты жазыучула эм эр 
кишилеча жууапла бере эдиле. 

Къысхасы, бериуню, бир аламат 
спектакльнича, бек уста бардыр-
гъан эдиле ала, сёзню да, къолдан 
ычхындырмай. Биз а уллу ёхтемлик 
бла къарай эдик алагъа. Аллай 
затладыла адамны унутулмазлыкъ 
этгенле, аллайладыла халкъны 
ёкюлю, таянчагъы болгъанла. Бю-
гюнлюкде, жарсыугъа, аланы орун-
ларында башхаланы кёралмайма. 

Ч
ынтты халкъ поэти эди ол, 
къайда да халкъыны сёзюн, 

оюмун айта билген. Миллетине уа 
ол, адабият хазнасындан сора да, 
ариу жырларын къойгъанды. Ол 
Жеттеланы Мустафир бла бирге 
аламат  чыгъармалары авторуду: 
«Зульфия», «Таулагъа чакъырама», 
«Исламей», «Жылы жауун» эм 
алагъа ушашлары бизни миллет 
жыр искусствобузну алтын хазна-
сына киргендиле. 

Энди уа ала бизни не бла къуу-
андырлыкъ болурла деп сакълаучу 
эдик. Магомет бла Мустафир бирге 
жыр къурагъанларын кёрген а сей-
ирге къалыр эди. Экиси да бирге 
жырлап, бир бирлерин тюзете, 
даулаша, ахырында кюлюп къу-
чакълаша эдиле. Ма алай бла тууа 
эдиле ол аламат жырла. 

Бизни адабият тилибизни чынтты 
къалаууру болгъан эсе, ол Мокъа-
ланы Магомет эди. Аны алайлыгъ-
ын белгили адамларыбыз, окъуучу-
ла да чертгенлей турадыла. Мокъа 
улу малкъар адабиятны тарыхында 
атын ёлюмсюз этип кетгенди - фах-
мусу бла, бизге къойгъан бай хазна-
сы бла. Тилибизни тазалыгъына бек 
сакъ болуп туруучусу уа культурада 
ишлегенлеге, тамбла келликлеге 
да юлгю болгъанлай къаллыкъды.

БИТТИРЛАНЫ Аминат.

-Ачыкъ айтсакъ, битеу къырал-
дача, бизде да иги жанына тюр-
лениу барды деп, махтаналлыкъ 
тюйюлбюз. Аны уа тенглешдириу 
ачыкъ кёргюзтеди: былтыр ВИЧ-
инфекция жукъгъанла 315 болгъан 
эселе, быйылны онбир айында 
тергеуге алыннганла 538-ге жет-
гендиле, 2010 жылда ёлгенле 38, 
быйыл а 156 болгъандыла. Район-
ланы алсакъ да, тенглешдириуле 
къууандырмайдыла.  Нальчикде 
ВИЧ-инфекциядан  аууругъанла 
быйыл 170 (былтыр а -70 эдиле; 
скобкадагъыла былтырны кёргюзт-
ген тарихледиле), Элбрус -77(4), 
Прохладный -58(21), Май -71(22), 
Зольск -12(4), Чегем-27(9), Черек -6 
(1), Урван -31(10), Терк -29(5), Лескен 
-9(4), Бахсан-48(13). Ма алайды ста-
тистика республикада бу адамланы 
къоркъутуп, искилтин этген жугъуу-
чу ауруугъа кёре хал. 

Биринчи жыллада наркотикле 
бла байламлы ВИЧ-СПИД-ден 
ауругъанла кёп болгъан эселе, 
арт жыллада эр кишини бла ти-
ширыуну байламлыкъларындан 
ауруу жукъгъанланы саны иги да 
ёсгенди, ала 80 процент чакълы 
бирни тутадыла. Быйылны онбир 
айында аладан 52 жангы саусуз тох-
ташдырылгъанды. Республикада 
алгъын ВИЧ-инфекция жукъгъан 
эр кишиле юч кере кёп болгъан 
эселе, энди эр кишиле бла ти-
ширыула тенг бола кетгендиле. 
ВИЧ-СПИД жугъуп ауругъан юйюр 
парала (эр бла къатын) кёп бола 
барадыла. Озгъан жыллада ала 
къыркъ процентни тутхан эселе, 
энди уа алтмыш процентге дери 
ёсгендиле. Былайда бир затны 
белгилерчады: «Саулукъ» деген 
миллет проектге кёре биз хакъсыз 
алгъан антиретровирусный дарман 
бла багъыуну хайырындан анадан 
сабийге ВИЧ-инфекцияны жугъууу 
иги да азайгъанды. 

-Иммунодефицит дегенни иги 
ангыламагъанла да кёпдюле. Ме-
дицина бла уллу шагъырейликле-
ри болмагъанла, бегирек да жаш 
адамла, тынч ангыларча айтыргъа 
боллукъмуду?

-Болмай а. Билген, билмеген 
бар эсе да, энтта да аны ангылата 
кетеийк. СПИД-вирус чыгъаргъан 
жугъуучу бек къыйын аурууду, анга 
къысхартып, ВИЧ (вирус имму-
нодефицита человека) дейдиле.  
Ауруу адамны чархыны иммунный 
системасыны ишлеуюн биле-биле 
алашагъа тюшюреди. Ол система 
адамны чархын инфекциядан бла 
аурууладан къоруулайды. Иммуни-
тетни азлыгъыны сылтауу-вирусла 
неда микробла чыгъаргъан жугъу-
учу аурууланы айныуларыды.

 Ауруу акъырын айныйды. 
Айдан да кёп заман озгъандан 
сора эсленнген – аурууну бек ал 
башланнган кезиую тюрлю-тюр-
лю жерледе, алай, сёзсюз, бир 
ненча лимфа безлени уллугъа 
айланыуларыды:боюнну эки жа-
нында бла арт кесегини огъары 
жанында, инбашны ёрге жанында, 
къолтукъ тюпледе, бел тийреде. 

Артдаракъда уа уллугъа айланн-
ган лимфа безлеге ирин этип, 
терк-терк чыкъгъан ууакъ чарт-
лауукъчукъла, адамны терисини, 
ауузунда шыты жюрюген обо-
лочкаларыны, уятлыгъыны териси 
къызарып кёпгени, ангыларгъа да 
къыйын болуп, температурасыны 
кёп заманны ичинде кётюрюлюп 
тургъаны, ичини терк-терк ётгени, 
кече тер басханы, ашха кёлю бар-

магъаны, арыкъ бола баргъаны, 
ёпкелерине сууукъ къакъгъаны, 
ёпкелери туберкулёздан ауругъан-
лары къошуладыла. 

Алай бу айтылгъан затланы 
белгилери СПИД-ни чыгъаргъан 
вирус жукъмагъан адамлада 
да болургъа боллукъдула. Аны 
себепли толу тинтгенден сора 
заключение этерге жаланда спе-
циалистни, врачны къолундан 
келликди. Кесини ыразылыгъы 
бла ол затны этерге сюйген болса 
уа (жашырын халда  да), аллай 
онг барды-Нальчикни СПИД-ге 
профилактика этиу эмда къажау 
кюрешиу жаны бла арасында (1-
чи номерли шахар больницаны 
территориясында) къан бир кере 
хайырланылгъан шприцле бла 
алынып этилген анализле къолгъа 
берилген жашырын кабинет иш-
лейди (телефон:42-68-38). 

-Аурууну  жайылыуун тохтатыр-
гъа онг бармыды?

-Энтта да къайтарып айтсакъ, 
ВИЧ-ни жукъгъан жоллары была-
дыла: эр киши бла тиширыу бирге 
къалгъанларында, наркотиклени 
къан тамыргъа жибериуде сте-
рильный болмагъан шприцле бла 
ийнелени хайырланыуда, ауурлугъу 
болгъан, сабий тапхан эмда ёшюн 
салгъан кезиуде анадан къагъа-
накъгъа вирусну кёчюую. Бу жугъ-
уучу ауруугъа къажау кюреш бирда 
болмагъанча къыйынды. 

Аны жайылыуун тохтатыуну онг 
болгъан жаланда бир жолу -  про-
филактикады. Андан сора да го-
мосексуализмге, проституциягъа,  
наркоманиягъа къажау кюреши-
удю, медицина учреждениялада 
адырланы тынгылы тазалауну бла 
стерилизациялауну жалчытыуду. 

Дагъыда СПИД-ни жукъдуруучу-
ланы башха жоллары быладыла: 
хауа, аш-азыкъ продуктла, суу, 
башхала да хайырланнган адырла, 
къол тутуу, ВИЧ инфицированный 
тийген затла. Къурт-къумурсхала, 
чибинле къабып, ауруу жукъгъан 
кезиуле болгъанлары тохташды-
рылмагъандыла. 

-ВИЧ жугъаргъа боллугъуну 
къоркъууун къалай бла азайтыр-
гъа боллукъду?

-Бусагъатда аны жукдурмазча 
адамланы къорууларыкъ дарманла 
жокъдула, алай ВИЧ жайылмазча 
профилактика этиуню мадарлары 
уа бардыла. Ол жукъмаз ючюн 
аланы саулукъларын билмеген, 
иги танымагъан адамла бла бирге 
къалыргъа керек тюйюлдю. Айхай 
да, былайда сёз эр кишини бла 
тиширыуну юслеринден барады. 
Алада ВИЧ болгъан къан ызы 
къалгъан шприцлени бла ийнеле-
ни (наркоманла), биреуню сакъал 
жюлюучю аппаратын, маникюр 
этиучю кереклени, дагъыда башха 
затланы, кимникиле болгъанларын 
билмегенлей, хайырланыу да къор-
къуулуду. 

Жарсыугъа бусагъатда СПИД-
ден толусунлай сау этип къойгъан 
дарманла жокъдула,алай аурууну 
андан ары къыйыннга айланырын 
тыйгъан препаратла уа бардыла. 
Ол дарманланы болушлукълары 
бла симптом багъыу, башхача айт-
ханда, СПИД-ни бир-бир симптом-
ларына эмда аны бла байламлы 
ауруулагъа багъыу бардырылады.  
Ахырында былай айтыргъа сюеме:

Эсигизде тутугъуз! ВИЧ-ни - ин-
фекцияны белгилерин эртте ачыкъ 
этиу эмда багъыуну заманында 
башлау - саусузну жашауун узайта-
ды, жангы адамланы эпидемиоло-
гия процессге андан ары тартыуну 
эсгертиуню керекли болумларын-
дан бириди. Кесигизни саулугъугъ-
узну, сиз сюйген, сизни да сюйген 
адамларыгъызны саулукъларын 
сакълагъыз!

Ушакъны 
АЛИКАЛАНЫ Владимир

жазып алгъанды.

КъМР-ни къырал филармони-
ясыны симфониялы оркестри 
дирижёр Борис Темиркановну 
башчылыгъы бла кезиулю кон-
цертинде Людвиг ван Бетховенни 
чыгъармаларын сокъгъанды. Ол 
кюн, къар да къаты жаууп, жел да 
уруп, юйден чыгъып, бир жары 
баргъан бош жумуш болмагъаны-
на да къарамай, къараучу сюйген 
композиторуна тынгыларгъа кел-
ген эди. Концертни бардыргъан 
Джабраил Хаупа залдагъылагъа 
кесини, музыкантланы атларын-
дан да ыразылыгъын билдирип, 
сора Немисли композиторну 
юсюнден бир кесек да хапар-
лагъанды.

Бетховен къараучу билмеген 
композитор тюйюлдю, алай Ха-
упа кеси айтханлай, китаплада 
тюбемеген сейир шартланы бил-
дирирге кюрешеди. Алай бла, 
композитор музыкантланы юй-

Тюнене Жамауат палатаны член-
лерини юч юлюшюнден бири айы-
рылгъанды. Къыркъ эки адамдан 
жангылары жаланда 13 адам бол-
гъандыла, башхалары уа палатада 
шёндюге дери да ишлегенледиле. 
Палатаны членлери жангы колле-
галары ючюн къол кётюргендиле, 
аланы араларындан журналист 
Максим Шевченкону кетергендиле 
эм жырчы Надежда Бабкина бла 
ишлеп кёрюрге унамай къойгъан-
дыла. 

«РФ-ни Жамауат палатасыны 
юсюнден» РФ-ни 2005 жылда къа-
был этилген законуна тийишлилик-
де Жамауат палата, хар юч жылдан  
жангыртылып турургъа керекди. 
Палатаны юч кесегинден бири 
(битеуда 126 член боладыла) РФ-ни 
президентини кёргюзтюу бла айы-
рылады. Ол иш быйыл сентябрьде 
тамамланылгъанды. Ол 42 адам а 
тюнене палатаны членлерини экин-
чи къауумун битеуроссей жамауат 

Зал шум болуп тынгылай эди
КОНЦЕРТ

юрлеринде туугъанды, аны андан 
башха сайлауу боллукъ тюйюл эди. 
Жаш атасындан, аппасындан да 
фахмулу боллугъу сабийлей окъуна 
билиннгенди. Аны биринчи кере 
эшитген Моцарт: «Бир кесекден 
аны юсюнден битеу дуния хапар-
ларыкъды»,- дегенди. Бетховен 
аламат пианист да болгъанды. 
Аны фортепианогъа деп жазгъан 
чыгъармаларын кеси сокъгъанын 
эшитгенле алагъа «инструментли 
драмала» дегендиле.

Жашлай окъуна композитор 
эшитмей башлайды. 32 жылында 
ол ахырысы бла да сангырау болуп 
къалгъанында, жашау тохтагъ-
ан, уюгъан сунуп, тюнгюлгенди. 
Алай, кесин къолгъа алып, ишин 
андан ары бардырады. Энди аны 
чыгъармаларында драма нотала 
аслам боладыла. Хазна къалмай, 
хар биринде ол къыйынлыкълагъа 
бой салып къоймай, жашаргъа 

кереклисин айтханды. Бетховен, 
чыгъармаларыны бир нотасын да 
эшитмей, закий чыгъармала жаз-
гъаны болмагъанча сейир ишди. 

Джабраил Хаупа Людвиг ван Бет-
ховен симфонияда архитекторду 
дегенди. Ол биринчи эди, дин бла 
байламлы темаладан кетип, бел-
гили жазыучуланы чыгъармала-
рына кёре симфонияла къурагъан. 
Композиторгъа артыкъ да Про-
метей жууукъ эди. Жазгъан тогъуз 
симфониясындан а Ючюнчюню 
(анга «Жигитлик» симфония деп 
да айтадыла) белгилегенди. Анда 
ол ёз жашауун  толу кёргюзтгенди, 
баям, андан айырмалы эди ол анга. 

Концертде уа оркестр «Творения 
Прометея» эм Жетинчи симфони-
ясын сокъгъанды. Филармонияда 
хар заманда энчи атмосфера бо-
лады. Жыллары келген адамла, 
жаш тёлю, жырчыла, музыкантла 
да олтуруучудула залда. Ала бары 

да, бир болуп, бир затны эшитмей 
къалабыз дегенча тынгылайдыла. 
Скрипкаладан сора, сыбызгъыла, 
зурнала согъуп, дауурбаслагъа ке-
зиу жетсе, музыканы тюрленнгени 
бла композиторну оюму, айтыргъа 
сюйгени ачыкъланады. 

Бетховенни юч кесекден къу-
ралгъан Жетинчи симфониясы 
да къараучуну сансыз къоймагъ-
анды. Ол жашауну кезиулюлюгюн, 
аны бирча барып турмагъанын 
толу ачыкълайды. Дирижёр му-
зыкантла бла бирге, зал да музы-
кагъа толу бериледиле. 

Музыковедле айтханнга кёре, 
симфонияланы къурай, Бетховен-
ча бийикликге жаланда озгъан 
ёмюрде Дмитрий Шостакович бла 
Альфред Шнитке жетгендиле. Ан-
дан юйреннгендиле аны ызындан 
келген белгили композиторла.

САРАККУЛАНЫ Асият.

Ким келди, ким кетди?
ЖАНГЫРЫУ

организацияла кёргюзтген канди-
датладан сайлагъандыла. Берилген 
заявкала уа битеуда 130 бар эдиле. 
Аладан 23-сю Жамауат палатагъа 
тийишсизлеге саналгъандыла, ючю-
сюн а организацияла артха, къол 
кётюрюу башланнгынчы, чакъыр-
гъандыла. Алай бла уа бюллетеньнге 
104 кандидат кийирилгендиле. 

Палатагъа биринчи кере 13 адам 
айырылгъандыла. Былтыр да па-
латаны бу къауумуну 14 члени алы-
шындырылгъан эдиле. Тюнене 
палатагъа тюрлю-тюрлю усталыкъ-
лары болгъан адамла айырылгъан 
эдиле: Евгений Брюн, сёз ючюн, 
Наркологияны Москвада арасына 
таматалыкъ этеди, Игорь Ковпак 
–«Къурулушчуланы регионла аралы 
союзларыны» компанияларыны 
директоруду, Павел Пожигайло-
Сталыпинни ызындан къалгъан 
затланы тинтиу жаны бла фондну 
директоруду, Асланбек Паскачев 
Кавказны халкъларыны Россейли 

конгресслерини башчысыды, Сергей 
Марков Политика тинтиуле жаны бла 
институтну директоруду, Къырал 
Думаны экс-депутаты Владислав 
Фронин «Российская газетаны» баш 
редакторуду, Людмила Шувалова 
социально-консерватив политика 
араны генеральный директоруду, 
«Единая Россия» партияны советини 
президиумуну секретарыны орунбаса-
ры Юрий Шуваловну къатыныды. Жа-
мауат палатада да дагъыда Андрей 
Коркунов- «Одинцовская кондитер-
ская фабрика» ООО-ну президенти, 
«Анкор» банкны директорларыны 
советини председатели ишлерикдиле.

Шёндюгю Жамауат палатадан 
кетген 13 адамдан артха къайтыр-
гъа кюрешгенлени араларында, 
сёз ючюн, Моксвада Сеченов атлы 
медицина академияны профессору 
Евгений Ачкасов, журналист Максим 
Шевченко бар эдиле, «Ъ» газетге 
палатада источник айтханнга кёре, М. 
Шевченкону палатагъа алыргъа уна-

май къойгъандыла, нек дегенде бу 
арт кезиуде ол кесин ариу жюрютмей 
эди, артыкъ тюз оюмларын айтмай 
эди. Адамны эркинликлери жаны 
бла Москвада бюрону директору 
Александр Брод, Дизайнны миллет 
академиясыны директору Вячеслав 
Глазычев эм Граждан общество-
ну проблемаларыны институтуну 
президенти Мария Слободская уа 
палатагъа баллотироваться этерге 
сюймей къойгъандыла. Болсада, 
жюйюсхан Глазычев айтханнга кёре, 
ол да, Слободская да Жамауат 
палата бла бирге ишлерге сюедиле. 
Жамауат палатагъа 104 кандидатдан 
къара чёпге къайсылары тюшюп 
тургъанларыны юсюнден а палатада 
бир киши да жукъ айтыргъа сюй-
мейди. «Ъ» газетни источниклери 
айтханларыча уа, аланы араларында 
жырчы Надежда Бабкина да барды.

Наталья ГОРОДЕЦКАЯ,
«Коммерсант» газет.

Ата журтубузгъа  душман  

чапханда, аны къоруулай, кёп 

малкъарлы жаш, къолларына 

сауут алып, къазауатха кетген-

диле. Жау аскери бла арслан-

лача сермеше, асламысы  уруш 

аулакълада  жан бергендиле. 

Аланы юслеринден  хапарларын 

билгенлерибиз,  билмегенлери-

биз да бардыла.

Жазыулары, билимлери  бол-

гъанла юйлерине къагъыт жаза, 

суратчыкъларын жибере тур-

гъандыла. Жууугъу,  ахлусу, 

юйдегиси болгъанны аланы 

эслеринде тутхандыла.

Бу суратдагъы жаш да аллай 

жигитлерибизден бириди. Ол  

Чегем ауузунуа, Булунгу элинден 

Къалабекланы Батталны жашы 

Оюсду. 

Школну бошагъандан сора  

Нальчикде Ленинчи окъуу ша-

харчыкъгъа киреди. Аны  ма-

тематикагъа хунери бар эди. 

Окъугъан жеринде да аны сай-

лайды. Усталыкъ алгъандан 

Киши да унутулмагъанды

Устаз болуп кёп ишлерге тюшмеди

сора уа Бызынгыны школуна 

жибередиле. Анда сабийлени 

окъутуп тургъанды. 

Оюс  жашау жолуна эм мамыр 

усталыкъны сайлагъан эди. Кеси 

билгенни сабийлеге да юйрете 

тебирейди. Жарсыугъа, анга кёп 

ишлерге тюшмеди. Бир жылдан 

уруш башланды. Элде биринчи 

баргъанланы къаууму бла къаза-

уатха кетди. Ол кюн аны биргеси-

не Рахайланы Ачах да  бар эди.

Жашдан къагъытла келе тур-

гъандыла. Аладан  биринде 
былай айтыла эди: «Шёндю 
мен аскер училищеде къуллукъ 
этеме. Курсантланы уруш этерге 
юйретеме»,-деп.

Уруш бошалыр кезиуде эгечи 
Ханийге келген къагъытында 
уа бу сурат да бар эди. Ол 1945 
жыл алыннганды деп жазылады.  
Алай къайда, къалайда алдыр-
гъаныны юсюнден айтылмайды. 
Андан сора Кореяда урушдама 
деп къагъыты келеди. Бираздан 
а ёлген хапары жетеди

Батталны тёрт жашы, тёрт 
къызы бар эдиле. Мамма да къа-
зауатха жарсыугъа кетген эди Ол 
да андан къайтмай къалгъанды. 
Жигитлени атларын жуукълары, 
ахлулары энтта да унутмагъан-
дыла. 

ОСМАНЛАНЫ Хыйса.

жюрек кючюнг эгеледи»,- деген эди. 
Ата-анадан да бирча ёксюз къа-

лып, сюргюн къыйынлыгъын да сы-
нап, халкъ поэти болургъа жетишген 
эди Магомет.
А, жаным, шо таш да сюеди 
                                           жерин,
Сюеди хар терек да, тау 
                                         да алай. 
Бек жашлай жазгъан эди ол бу 

тизгинлерин. Жюрегин кюйдюрген 
кёп затланы юслеринден айта эди 
поэт статьяларында, назмуларында, 
сахнадан сёлешгенде да. Мокъа улу-
ну 1990 жыллада жазгъан бу аламат 
назмусу уа!
Басхан. Жангы кырдык. Кюн       
                             жылытхан таш.
Энтта мен-эмилик ат юйретген 
                                                  жаш!
Элиме келсем, былай 
                                         къууанама,
Тейри эшигин манга ачханча 
                                             гъарш.

Налжикге къайтсам а – дауну                                          
                                          арты жокъ:
«Таулу халкъны туугъан жери, журту 
                                                    жокъ»,-
Дейдиле бетсизликге базыннганла.
Тюзлюк  хорлагъынчы, менден 
                                        кырты жокъ.

М
окъа улу  малкъар литерату-
раны айныууна уллу къыйын 

салгъан адамды. Сейирлик чыгъар-

Суратда: Мокъаланы Магомет  
АлимКешоков бла.

РЕДКОЛЛЕГИЯ:

К
ъашхатауда, эшта, андан 
ариу кийиннген адам бол-

маз эди ол заманда. Аякъла-
рында, тобукъларына жете, 
сары сахтиян чурукълары, 
башында мор мухар бёркю, 
юсюнде аллай тюрсюнлю 
сахтиян пальтосу. Орамгъа 
чыкъса, кёпле аны ызындан 
къараучу эдиле. Басымлы 
сёзю, чам этерге усталыгъы 
бла да Цапанай айырмалы эди. 
Хуржуну да конфетден къуру 
болмагъанды. Аллына тюбе-
ген сабийге конфет узатмай 
озмагъанды. 

НЭП-ни жылларында ол гит-
че тюкенчик тутханды, конфет- 
къалач, туз, сапын, сирнекле, 
дагъыда юй жашауда керекли 
башха ууакъ затла бла сатыу  
этгенди. Жангы экономика 
политиканы болжалы тауусул-
гъандан сора уа, сюймесе да, 
кохозгъа кирмей, не амалы 
бар эди? Сатыу бла кюрешген 
киши, айхай да, жаратырыкъ 
тюйюл эди коллектив мюлкню. 

Бир ауукъ замандан колхоз-
чуланы битеулю жыйылыула-
рында аны колхоздан чыгъа-
рыуну юсюнден вопросха къа-
рагъандыла. Бирле къыстар 
жанлы болгъандыла, башхала 
анга жакъ басхандыла. Турдень 
(трудодень)мардасын толтур-
магъанды деп, сылтаулары ол 
болгъанды.

Ж
ыйылгъанланы кёбюсю 
Гуппой улуну колхозда 

къоюу жанлы болуп къол кё-
тюргенди. Чалгъычы жыйын-
ны аллында ол барыучу эди. 
Чам, кюлкюлю сёзю бла да 
нёгерлерини кёллерин кётюре. 
Колхозну оноучулары Цапанай-
ны артыкъ ариу кёрмегендиле. 

«Российская газета» коллед-
жлеге, техникумлагъа эм вуз-
лагъа окъургъа алыуну эмда 
абитуриентлеге льготаланы, 
стипендияланы эм къырал-
ныкъыла болмагъан вузлагъа 
ахча бериуню юсюнден фе-
деральный законнга тюрле-
ниуле кийириуню юсюнден 
федеральный законну басма-
лагъанды. 

Аны  бла бирге уа аллай тюр-
лениуле жаланда бир документге 
угъай, бир ненча законнга бирден 
кийирилликдиле. Алайды да, 
алгъын льготникле документле-
рин беш вузгъа берирге эркин 
эдиле, энди уа «Билим бериуню 
юсюнден» законнга тюрлениуле 
кийирилгенлери себепли, льгот-
никле конкурссуз жаланда бир 
вузгъа эм бир специальностьха 
кирирге боллукъдула. Алагъа, 
битеу бирсилегеча, документле-
рин дагъыда тёрт вузгъа берирге 
боллукъду, алай аллай абиту-
риентле окъургъа кирир ючюн, 
битеулю конкурсдан ётерге керек 
боллукъдула. 

Аллай амалны ректорла бары-
сы да тюзге санайдыла, нек де-
генде льготникле алчы вузланы 
тизмелерини баш тизгинлерин 
барысын да иелеп, артда уа до-
кументлерин келтирмей къоя 
эдиле. Алай бла уа кючлю абиту-
риентле тизмени ортасына неда 
ахырына окъуна тюшюп къал-
гъандыла, намыслары-сыйлары 
алашаракъ болгъан вузлагъа 
кете эдиле. «Чернобыль АЭС-де 
катастрофаны кезиуюнде ради-

Арт заманда ёсюп келген жаш 
тёлюге  окъуу, адабият, мадани-
ят жаны бла фахмулары болгъан 
сабийлеге уллу эс буруп баш-
лагъандыла. Школлада, бийик 
билим берген окъуу юйледе да 
аллай сабийлени  фахмуларын 
ёсдюрюр ючюн, кёп тюрлю 
эришиуле, оюнла бардырадыла. 
Малкъар халкъны жаш тёлюсю-
ню арасында да аллай сабийле 
кёп тюбейдиле, насыпха. 

Аллай фахмулу жашларыбыз-
ны бла къызларыбызны кеслери 
усталыкъны сайларгъа, билим-
лерин ёсдюрюр ючюн, айхай да, 
кёп кюреширге, окъургъа, хар не 
тюрлю жаны бла да  билимли 
болургъа устазла керекдиле. 
Устазла уа аз тюйюлдюле мил-
летибизни арасында. Ма аллай 

ЖОЛОУЧУЛУКЪ

Жырны кесине илму этгенди
жаш адамны чыгъаргъанды 
сахнагъа. Музафарны хайырын-
дан ненча сабий кёлленнгенди, 
ийнаннганды кеси кючюне. 
Проектле эсде болмагъан за-
манда къурагъанды ол «Салам 
алейкум» деген программаны. 
Шахардагъыла угъай, элледен 
окъуна жыйыла эдиле Наль-
чикде Жашил театргъа. Ол 
программаны кючю бла ненча 
тюрлю жыр эшитгенбиз ана ти-
либизде! Этче улу жырны кесине 
илму этгенди, ахырында аны 
халкъгъа жайыуну, билдириуню 
устасы болуп къалгъанды. 

БОЛАТЛАНЫ Роза,
Кичибалыкъ элни орта

школуну директоруну юйре-
тиу жаны бла орунбасары.

айтхылыкъ устазларыбыздан 
бирине Этчеланы Музафарны 
санаргъа боллукъду. Ол ке-
сини ишинден сора, заманын 
къызгъанмай, ненча фахмулу 

 Къарачай-малкъар адет-тёрелени сакъланыуларына бла 
айныуларына себеплик этер ючюн къуралгъан «Барс Эл» деген 
регионла аралы жамауат организацияны  съездине сайланнган 
келечилени регистрация этиу барады. Кеслерини адамларыны 
юслеринден шартланы берирге жетишалмагъан тукъумла бу 
ишни теркирек мажарыргъа тийишли болгъанларын эсгертебиз.

Регистрация бу адресге кёре этиледи: Ахохов орам,92, 6-чы 
эмда 9-чу офисле. 

Сорлукълары болгъанла бу телефон номерге сёлешсинле: 
(866-2) 77-12-59

Белгили оруслу жолоучу 
Александр Соборнов онтогъ-
узунчу ёмюрню ахырында 
Кёнделенде, аны тёгерегинде 
къошлада болгъанды. Эки ай 
чакълы тургъанды. Таулуланы 
турмушлары, адет-тёрелери 
бла шагъырейленнгенди. Мын-
да жашагъанланы адамлыкъ-
ларын, къонакъбайлыкъларын 
да жаратып,   къауум хапар да 
жазгъанды. Ала Петербургда 
1898 жылда  чыкъгъан «Все-
мирный путешественник»  ки-
тапда бардыла. 

Аладан бири  бла газет окъу-
учуларыбызны шагъырей этей-
ик. Аны уа бизге КъМР-ни халкъ 
поэти Макъытланы Сафар 
бергенди. Тау элибизни ол за-
мандагъы жашаууну  юсюнден 
жолоучу былай айтады:

«Кёнделен тюрлю-тюрлю 
сылтауланы хаталарындан 
чачыла,  жангыдан да къурала 
тургъанды. Мында хар заман-
да да таулула жашагъандыла. 
Алагъа тау татарла да дейдиле. 
Ала  ариу адамладыла, иги къо-
накъбайладыла, аламат мал-
чыладыла. Кёп мал тутадыла. 

Анга кёре ашарыкъларыны 
асламысы сют продуктла бла 
этди. Сютден жау, бишлакъ эте-
диле. Асламысында уа – айран. 
Аны бегирек  хайырланадыла. 
Суусапны къандырыргъа ала-
мат ичгиди. Таулуланы мал-
лары кёпдю - 50-100 тууары 
болгъанла аз тюйюлдюле. Ала 
аланы эл тёгерегинде Жарты 
Къол, Къызыл Дорбун, Хаюкъа 
эм башха къошлада, жайлыкъ-
лада кютедиле. Кёнделен-
чилени къойлары да кёпдю. 
Сарымсахын, чибижисин да  
асламыракъ салып, къой этден 
сейирлик шорпа  биширедиле.

Таулуланы къойлары артыкъ 
уллула болмагъанлыкъгъа, 
ала семизледиле, бу къыйын 

жерлеге чыдамлыладыла. 
Ийнеклери да, алашаракъ бол-
гъанлыкъгъа,  сютлюледиле. 
Ала да, кийиклеча, таулада 
эркин жюрюйдюле. Быланы 
атлары да тириледиле, къа-
рыулуладыла, туякълары бек 
къатыладыла. Барысы да тау-
лада тири айланадыла. Тюбю-
башы къая, тар жолчукъ бла 
аланы баргъанларын кёрсенг, 
былайдан таулу кеси да  ётал-
маз, малла да къаядан энишге 
къуюладыла деп сакълайса. 
Ала уа бир бири ызларындан 
тизилип, ётюп кетедиле. 

Бютюнда атларына эс бу-
рурчады. Ала таулада ала-
мат эркин жюрюйдюле. Адам 
жаяу баралмагъан жерде окъ-
уна, ашыкъмай, ал аягъын арт 
аягъы бла алыша ётюп кетеди. 
Ёр сюрен баргъанда неда тик 
энишге алашаны кеси сюйген-
ча барыргъа къойса керекди. 
Ол заманда ат, иеси да къыйын 
жерден ётюп, барлыкъ жерле-
рине ырахат жетедиле. 

Мен тургъан Кёнделенде 
межгитле да бардыла. Эфен-
дилени сохталары кюннге 
беш кере аланы башларына 
чыгъып, адамланы намазгъа 
чакъырадыла. Алада муслий-
манча да окъутадыла. Айыр-
малыланы билимлерин андан 
ары ёсдюрюрге Бухарагъа, 
Стамбулгъа барып окъуйдула. 
Бир-бирде уа элни  къычыры-
учулары, межгит башларына 
минип, эл таматасыны оноуун 
къычырып билдиредиле. Ин-
гирде уа арбазлада къобуз 
тауушла чыгъадыла. Жашла, 
къызла исламейни, сандракъ-
ны тепсейдиле

Ма, алай барады Кёнделенде 
жашау, огъурлу, ырахатлы тау 
элде».

Басмагъа ОСМАНЛАНЫ 
Хыйса  хазырлагъанды.

Окъутуу

Бир майдал - бир вуз
Бийик окъуу юйге конкурссуз алыуну жорукълары 

къатыракъ боллукъдула
ация сынагъан гражданланы со-
циальный жаны бла къоруулауну 
юсюнден» Законнга кийирилген 
тюзетиуледе шарт айтылгъа-
ныча, тийишли лицензиялары 
болгъан окъуу учрежденияла 
чернобыльчылагъа общежити-
еде жашар жерлени берирге 
борчлудула. Аллай студентлени 
стипендияларына ёлчемини 50 
проценти къошулады. Къырал  
эм къыралныкъыла болмагъан 
окъуу заведениялагъа бюджет-
ден ахча алыуда бир тенгли пра-
вола берилгенлери себепли, ала-
ны законодательствода энди бир 
бирден быллай башхалыкълары 
боллукъдула: аланы биринчиле-
рини атларына къырал аккреди-
тациясы болгъан, башхаларына 
уа – къырал аккредитациясы 
болмагъан деген сёзле къошулуп 
айтыллыкъдыла. Алайды да, 
аккредитациялары болмагъан-
лагъа окъургъа алынырыкъланы 
контроль санлары къаллай бир 
боллукълары конкурсха кёре тох-
ташдырыллыкъды. Къыралдан 
заказны да, ахчаны да, сёзсюз, 
эм иги вузла аллыкъдыла. 

Федеральный бюджетден ахча 
бёлюннген окъуу юйледе окъур-
гъа ненча адам алыныргъа ке-
реклилигин Россейни провитель-
ствосу тохташдырады, жер-жерли 
бюджетледен ахча алгъан окъуу 
юйледе окъурукъ студентлени 
санларын а регионла неда муни-
ципалитетле тохташдырадыла. 
Къыралныкъы болмагъан окъуу 
юйледе бюджет жерледе окъ-
угъан студентлеге къырал окъуу 

Билдириу

Газетни 226-чы номеринде 
басмаланнган сёзберни жууаплары.

Акъылында болгъанны ачыкъ 
айтыучусу, ала жаратмагъан 
соруула бериучюсю ючюн. Бир 
жол председательге турденнге 
ненча сом чыкъгъанын соргъан-
ды. Колхозда ахча жюрюмейди, 
деген жууапны эшитип: «Да 
сора къурлай ишлериксиз деп 
къойсанг а»,- дегенди. Насыпха, 
аны ол сёзлерин органлагъа 
жетдирмегендиле, ансы Цапа-
найны элинден бек узакъгъа 

-Хо бир да, аллай насып къай-
да! Колхоз деген затны чыгъар-
гъанны этин чийлей ашар эдим. 

-Эслеп сёлеш, бусагъатда 
ким не айтады, кимден не зат 
эшитейим деп, тынгылап ай-
ланнганла бардыла. Соловкиге 
жиберирлерин сюймей эсенг, 
тилинги бир кесек тыяракъ тут. 
Адамны башына палахны ауузу 
келтиргенин билесе. Айхай да, 
Цапанай Цапанай болмаз эди, 

орталарына чыкъдыла. «Элге 
башчы айырыргъа керекди, биз 
аны кесибиз да сайлаяллыкъ 
эдик, алай ол оноууну сизни 
къарауугъузгъа берирге тийиш-
ли кёргенбиз», - деди фашист 
офицер. 

Ж
амауатны арасында на-
мыслары жюрюген къарт-

ладан эки – юч адамны атларын 
айтдыла. Алай аладан бири да 
унамады элге оноучу болургъа. 

юйледе окъугъан стипендияланы 
ёлчемлери тенгли бир ахча тёле-
нирикди. Сёзсюз, хакъ тёлеп окъ-
угъан студентле ол студентлени 
санларына кирмейдиле. 

«О дополнительных гарантиях 
по социальной поддержке детей-
сирот и детей оставшихся без 
попечения родителей» законнга 
кийирилген тюзетиулеге тийиш-
лиликде, сабийле-ёксюзле окъ-
угъан  къыралныкъы болмагъан 
колледжледе, техникумла эм 
вузла студентлени социальный 
жаны бла кереклерин къырал 
окъуу учреждениялача  жалчы-
тыргъа керекдиле. Сёз ючюн, 
окъууну бошагъанлагъа юс эм  
аякъ кийимле, инвентарь эм 
бир кере тёленнген ахча пособие 
берилирге керекдиле. Ол тюрлю 
къоранчлагъа ырысхы бюджет-
ден бёлюнюрюкдю. Аскерчиле 
окъугъан къыралныкъы болмагъ-
ан аккредитациялы окъуу учреж-
денияла да башда айтылгъан 
борчланы толтурургъа керекдиле. 

Аккредитация этилген къы-
ралныкъыла болмагъан окъуу 
юйледе бюджет жерледе окъ-
угъан сакъатла эм аскер ишлеге 
къатышхан ветеранла конкурссуз 
кирирге эм энчи стипендияла 
алыргъа керекдиле. Къысха айт-
ханда, къырал эм къыралныкъы 
болмагъан окъуу юйледе берил-
ген социальный гарантияланы 
бир бирлеринден бир тюрлю 
башхалыкълары жокъдула. 

«Российская газетадан». 

тюп эринин къапдырырбыз, 

колхоз жокъду эм бир заманда 

да боллукъ тюйюлдю»,- деди. 

-Колхозну къайтырын сюй-

генни Аллах сюймесин, алай 

тамбла не боллугъун бир киши 

да билмейди,- деди Цапанай 

къатындагъыладан башхала 

эшитмезча, шош ауаз бла. 

–Быладан да игилик сакъла-

магъыз… 

Б
олсада жютю кёзлю не-

мисли офицер, жыйылыу-

ну оноуун жаратмагъан, бийик 

бёрклю таулу не эсе да бир 

зат шыбырдагъанын эследи. 

Айтханын ангыламагъанлыкъ-

гъа, ишекли болду. Немисден 

келгенлени махтамагъанына. 

Тёгерекде айлана тургъан 

аскерчилеге Цапанайны тутар-

гъа буюрду. Эки солдат, къол-

тукъларындан тутуп, аны бир 

жанына чакъырдыла. Тюз ол 

кезиучюкде алайгъа Эфенди-

ланы Бахаутдин келип къалды. 

-Нэпман, биягъы сен ауузун-

гу оздургъан болурса,-деди 

Гуппой улуна. 

-Колхозну къайтырын сюй-

генни Аллах сюймесин де-

генем башха ауузумдан сёз 

чыгъармагъанма. (Цапа-

найгъа нэпман деп жаланда 

Бахаутдин айтыучу эди).

-Бу колхозну да,  Совет 

властьны да кёрюп болмагъан 

бир адамды, алай бир- бир-

леде не жаншагъанын кеси 

да билмейди,- деп ангылатды 

офицерге. Алай бла Бахаут-

дин, элде андан башха да кё-

пленича, Цапанайны ёлюмден 

къутхарды. 

КЪУЛБАЙ улу Алий.

Энине: 5. Суусар тукъумдан жырт-
хыч жаныуар (аны жауу дарманды). 
6. Чай «ун». 10. Эр киши жашчыкъ. 
11. Хапарлашыу. 12. Дерсге чакъыр-
гъан «азан». 13. Сабий туугъандан 
сора сегизинчи кюнюнде этилиучю 
къууанч. 15. Къой ичден этилиучю «юз-
мелт». 16. Къулакъгъа къошакъ. 18. 
Олтурургъа сыйлы жер. 19. Киришген 
жюн. 23. Жалынчакъ саугъа. 24. Ишчи 
ат. 25. Эшик ачылмазгъа бегитиучю 
къылыч. 26. Терек туурамы неда тём-
мекни «къарындашы». 
28. Кенг ауузлу балта. 
30. Къарын «отлукъ». 
31. Хойнукну «сюрюу-
чюсю». 32. Мюйюзсюз 
мал.

Ёресине: 1. Къучакъ 
башхача. 2 .  Асыучу 
жер. 3. Ётюрюк айтып 
ийнандырыу. 4. Аллай 
къолгъа къуш да къон-
майды. 7. Жангы ёс-
ген кырдык. 8. Шёндю 
тутуп чайкъалмагъан 
айран. 9. Чертлеуюк 
чыбыкъладан этилген 
буруу. 14. Адамны кё-
люне тиерча лакъырда. 
15. Жаз башында къа-
лын жаугъан къар. 16. 
Ишде жыйышдырыл-
гъан усталыкъ, билим. 

17. Агуманлыкъ, армаулукъ. 20. Ту-
тушханда аякъгъа салып жыгъадыла. 
21. Тукъум бутакъ. 22. Жаш ёгюз. 
26. Бузукъчугъа ахча борч. 27. Энди 
боллукъ мирзеуню «анасы». 29. На-
мазгъа чакъырыу. 30. Инсан.

Сёзберни ТОКЪУМАЛАНЫ 
Хусейн

жарашдыргъанды.

«Барс Эл» съездге чакъырады

Къочхарла. Тутхучлу 

эм узакъ заманны ичин-

де ишлерик башламчы-

лыкълагъа тап заман-

ды. Жетишимле кёплени 

сайлагъан жолларында юлгю бол-

гъанлай турлукъдула.

Танала. Сизни къаршы 

адамларыгъыз  этген 

жюрек къыйынладан 

кесигизге келиу къыйын 

боллукъду. Жаныгъыз-

ны аурутханланы къаты жууапха 

тартыргъа итинмегиз.
Эгизле. Бола тургъан 

ишледен сиз кесигизге 
хайыр алыргъа боллукъсуз. 
Сизге жангы жашау сынау 
алыргъа онг чыгъарыкъды. 

Айырычабакъла. Ке-

сигизге багъалы затла-

дан къуру къалмазгъа 

кюрешигиз. Бир къысха 

заманчыкъны ичинде 

зауукълукъ алыр ючюн, саулугъугъуз-

гъа эм бирси адамла бла арагъызда 

халлагъа хата келтирлик, къоркъуу 

чыгъарлыкъ ишледен кери болургъа 

кюрешигиз.

Асланла. Сизни, кеси-
гизни асыры бек сюесиз 
эм айтханыгъыздан теп-
мейсиз деп терслерге 
боллукъдула. Сиз кеси-

гизге тап затланы бла кесигиз сюй-
ген затланы эм битеу коллективни 
оюмуну араларында тап сайлау эте 
билигиз.

Къызла. Сизни тёге-
регигизде  уллу къаугъ-
алыкъ эсленирге бол-
лукъду, алай ол болумну 
сизни бла бир тюрлю 

байламлыгъы боллукъ тюйюлдю. 

Къызыу даулашладан узакъда бо-

лургъа кюрешигиз.

Базманла. Жетишим-

лени болдурууда башха 

адамланы амалларын 

хайырланыргъа кюре-

ширге керек тюйюлдю. 

Нек дегенде сиз аланы тюз хайыр-

ланалмазгъа боллукъсуз. Ёз оюмла-

рыгъызны чыгъарыргъа кюрешигиз.
Акърапла. Ишле не 

халда болгъанларыны 
юсюнден не къадар аз 
билсегиз игиди. Алай 
этерге бек керек тюйюл 

эсе, бир тюрлю ишлени юслеринден 
хапар билирге артыкъ бек итинмегиз.

Садакъчыла. Сиз ке-

сигизни сюйген ада-
мыгъызны тапхан эм 
анга сюймеклигигиз 
тюрленмезлик суна-

рыкъсыз. Алай жашау сынау а сизни 
жюрегигизни къыйнарыкъды. 

Текемюйюзле. Ал-
гъыннгы ёнкючлеригиз 
сизни артха тартырыкъ-
дыла, ол себепден а 
сиз битеу кючюгюзню 

ол борчладан къутулуугъа бурургъа 
керексиз.

Суукъуйла. Сиз къол-
гъа жаланда ырысхы 
жаны бла хайырлы иш-
лени алыргъа керексиз. 
Алай этмесегиз, сиз, 

бек сокъураныргъа боллукъсуз.
Чабакъла. Сиз адам-

ла бла халларыгъызны 
тап этерге бек итинирге 
боллукъсуз,  алай ол 
ишигизде хар зат да 
тап хазна болсун. Ол 

жаны бла чыкъгъан къаугъаланы 
бир-бирлери тап хазна бошалсынла.

Нэпман
КЕРТИ ХАПАР

ашырыр эдиле…

Б
итеу халкъ бир оюмлу, бир 
акъыллы болургъа керекли 

заман бар эди. Ол жорукъдан 
чыкъгъанны халкъны душман-
ларына къошаргъа боллукъ 
эдиле. Цапанайны уа не ишни 
юсюнден да кесини энчи оюму 
болгъанды. Къайсы тюрлю 
оноугъа да бир чурум тапмай 
къоймаз эди. «Ий, китап хакъ-
ына, ол тюз тюйюлдю»,- деп 
билдириучю эди къажаулугъун. 
Аллай сёзлени андан башха 
кишиден эшитмегенме. 

Жаратмай эди Цапанай кол-
хозну. Тюкенчиги болгъан за-
манда бохчасы къуру болмаучу 
эди. Энди уа хуржунунда къара 
капеги да жокъ. Алай не этерик 
эди? Не десенг да, «эл бир жа-
нына, сер терс жанына» дегенча 
болургъа сюймей, колхозда 
ишлей турду. 

- Цапанай, НЭП жангыдан 
артха къайтырыкъ хапар барды, 
эшитгенмисе?- деп сорду бир 
кюн къоншусу, ойнагъан кибик 
этип.

биреуню акъыл юйретиуюне 
тынгылап, керекли жерде ай-
тырын айтмай къойса…

К
ъашхатаугъа немислиле 
киргенде, уруш башланыр-

дан эки жыл алгъа ишленнген 
кинотеатрны бир къабыргъасын 
оюп гараж этдиле. Машина-
ларын ачыкъ жерде тутарыкъ 
тюйюл эдиле да?! Колхоз бау-
ланы да буздула, малланы да 
къурутдула.

Баям,колхозну чачылырын 
Цапанай кимден да бек сюе 
болур эди. Алай гитлерчиле 
кинотеатрны ойгъанларын эм 
колхозну мал орунларын да туу-
аргъанларын кёргенде, акъылы 
башха жанына бурулуп къалды. 
«Ий, китап хакъына, была бери 
бизге ахшылыкъ этерге келме-
гендиле»,- деди кеси кесине.

Бир талай  кюнден, полиция-
чыла айланып, элни къартларын 
сходкагъа жыйдыла. Аскер 
къуллукъгъа  жарарыкъ эр ки-
шиле бары да фронтда эдиле. 
Эки гитлерчи офицер бла бир 
таулу киши жыйылгъанланы 

Ким эсе да, кёлю бламы, огъ-
есе масхара этипми, Аколаны 
Къайтмырзаны кандидатура-
сын кёргюзтдю. Жыйылгъанла 
къуш-муш этдиле. Алай жалан-
да биреуленден къалгъанла 
бары да  къол кётюрдюле. Ако 
улуну элни башчысыны къул-

лугъуна айырыргъа.

Анга къажау адам бармыды, 

жокъмуду деп, аны соргъан-

ларында, Цапанай къолун кё-

тюрюп: «Барды!»- деди. Сора 

айтды: «Къайтмырза бир кюн-

ню колхозда ишлемегенди. Аны 

башчыгъа сайлау элни хыликкя 

этмекликди. Кесини арбазына 

къараялмагъан сау элни ишин 

къалай жюрютюрюкдю?!»

«Колхоз» деген сёзню эшит-

генде, гитлерчи офицерни 

бети тюрленди. «Не айтады ол 

адам?»- деп сорду тилманчха. 

Бош соргъанлыгъы эди, ансы 

кеси ангылагъан эди. «Орус 

тилин ачып» ачыуланып: «Бю-

гюнден арысында «колхоз» 

деген сёзню ким сагъынса да, 


